
ÖZET

Resmî arşiv vesikaları dışında ailelerin elindeki belgeler, tarih çalışmaları için önemli 
bir kaynaktır. Bu önemli kaynaklardan biri de Sivas Ali Baba Zaviyesi Vakfı’na aittir. Dinî, 
ekonomik ve sosyal cephelerden yaptığı etkiyle Osmanlı Devleti açısından önem arz eden 
bu zaviyeye ait belgelerin neşri, çalışmanın başlıca amacıdır. Bu sebeple Ali Baba’nın 
soyundan gelen Mehmet Tahir Ezgi ile İstanbul Ali Baba Türbesi’ni Koruma Yaptırma ve 
Yaşatma Derneği Başkanı Tahir Aslandaş’tan alınan belgeler, belirli bir yöntem çerçevesin-
de yayınlanarak; ilgili kişilerin fayda ve hizmetine sunulmuştur.

Anahtar Kelimeler: Osmanlı Devleti, Sivas, Ali Baba Zaviyesi, Vakıf, Belgeler

ABSTRACT

Apart from the official archive documents, the sources that families keep and save 
are also important for the history researches.  One of such valuable sources belongs 
to Ali Baba Zaviye Foundation in Sivas. The primary aim of this study is to publish the 
documents belong to this Zaviye which had been important in Ottoman State in terms 
of religion, economics, and social influences. Thus, the documents supplied by Mehmet 
Tahir Ezgi, a descendant of Ali Baba, and by Tahir Aslandaş, Director of the Security, Con-
struction, and to Keep Zaviye Alive Association, are being published through historical 
methodology, and will be presented to the benefit performance and service of the people 
concerned.

Giriş ve Açıklama

Tarih çalışmalarında kullanılan belgeler, yalnızca “resmî arşiv belgeleri” de-
ğildir. Şahıslarda bulunan ve nesiller boyu saklanan belgeler de vardır. Diğer 
yandan sadece belgeler değil, bizatihi tarihi yaşayanların torunlarının hafıza-
sında korunan “sözlü tarih” dediğimiz bilgiler de mühimdir, bunlar mutlaka 
derlenmeli ve tarihçi usûlleriyle gözden geçirilerek tarihe katılmalıdır.

SİVAS ALİ BABA ZAVİYESİ VAKFI BELGELERİNİN ASLI VE 
GÜNÜMÜZ HARFLERİYLE METNİ

THE ORIGINAL COPY OF THE DOCUMENTS OF SİVAS ZAVİYE 
OF ALİ BABA AND THEIR COPIES IN THE CURRENT MODERN 

ni Sözü edilen belge ve bilgilerin derlenip yayımlanması bakımından Türk 
bilim hayatı birçok fırsatı kaçırmıştır ve bu hâlâ sürmektedir. Mesela; Birinci 
Cihan Harbi’nde bizzat savaşan, sürgün ve kaçkınlar yaşayan, katledilen ya-
kınlarını gözleriyle gören binlerce insanımızdan artık hiçbiri hayatta değildir. 
Bunların ellerinde bulunan askerlik tezkireleri, nüfus kâğıtları, söylenen ağıt 
ve destanlar, ekmek karneleri gibi birçok yazılı evrak da yok olmuştur. Dola-
yısıyla bu fırsat bir daha ele geçmemek üzere yitirilmiştir.

Bu çalışmada neşredilen Sivas’taki Ali Baba Zaviyesi Vakfı’na ait bu bel-
geler de bu nevi evraktır ve zamanın uzunluğuna rağmen bugüne kadar ko-
runmuştur. Bu belgelerin arasında, arşivde ancak kaydı bulunan ve aslı sa-
dece verilen kişide olan bazı belgeler vardır ki, yukarıda değindiğimiz tarih 
çalışmaları bakımından bunlar son derece önemlidir. Demek ki, halk arasında 
saklanan belgeler tarihçiler için vazgeçilmez birer kaynaktır ve mümkün ol-
dukça temin edilip yayımlanmalıdır.

Ali Baba Zaviyesi Vakfı’na ait belgeler, Türk Tarih Kurumu tarafından çıka-
rılan “Belgeler, Türk Tarih Belgeleri Dergisi” usûlü esas alınarak neşredilmeye 
çalışılmış ve yayınlanma sürecinde aşağıdaki yöntem uygulanmıştır;

1- Çalışmada evvela Ali Baba’nın soyundan gelen Mehmet Tahir Ezgi ile 
merkezi İstanbul’da bulunan Ali Baba Türbesini Koruma Yaptırma ve Yaşat-
ma Derneği başkanı Tahir Aslandaş’tan alınan belgelerin Latin harflerine ak-
tarımı yapılmıştır.

2- Aktarma sırasında belgeler, Saim Savaş tarafından yayınlanan belge-
ler ile karşılaştırılmış; mükerrer veya tıpkı olan belgeler ayıklanmıştır. Mesela; 
M.T.Ezgi’den alınan 44 nolu belge, Rukiye Hatun vakfiyesi kaydıdır. Aynı belge 
Saim Savaş (1992: 209) tarafından yayınlandığından çalışmaya alınmamıştır.

3- Aktarımı yapılan belgelerin mükerrer olanları da kendi içerisinde ayık-
lanmış ve sadece bir tanesi yayınlanmıştır. Mesela; M. T. Ezgi’den alınan 19, 
20 ve 21 numaralı belgeler mükerrer olduğundan sadece 19 numaralı belge 
yayınlanmıştır.

4- Bazı belgeler Saim Savaş tarafından neşredilmiş ise de, evraka son-
radan düşülen derkenâr ve eklenen bazı belgelerin (mesela; belge.1) önemi 
sebebiyle, mükerrer olmasına rağmen, yayınlanması uygun bulunmuştur.

2 Aile arasında yaşayan sözlü anlatımda, Ali Baba’nın Hacı Bektaş-Velî ve Pir Sultan Abdal 
gibi Horasan erenleri ile ilişkilendirilmesi, muhtemelen Horasan ereni olması özelliğinden 
kaynaklanmaktadır.

ni5- Aktarımı yapılan belgeler, tarih sırasına göre numaralandırılmıştır.

6- Mehmet Tahir Ezgi’den alınan belgelerin önemli bir kısmına kendileri 
tarafından numara verilmiştir. Üzerinde numara bulunanlar tarafımızdan be-
lirtilmiştir. Ali Baba Türbesi’ni Koruma Yaptırma ve Yaşatma Derneği’nden 
alınan belgelerin ise hiç birine numara verilmediğinden, belge numarası ya-
zılamamıştır.

7- Araştırmacıların kolaylıkla faydalanabilmeleri için ilkin belgenin günü-
müz harfleriyle metni, daha sonra aslı verilmiştir.

8- Belgelerin tamamı kişilerden alındığı için, nesilden nesile saklanarak 
korunmuşlardır. Bu ise belgelerin bir kısmının ve bazı belgelerin bazı kısım-
larının tamamen yıpranmasına ve okunmaz hale gelmesine sebep olmuştur. 
Aktarılan belgelerde kullanılan “yırtık okunmuyor” veya “silik okunmuyor” gibi 
ifadeler, esas itibariyle bundan kaynaklanmaktadır. Belgelerin yırtık kısımları, 
parantez içerisinde belirtilmiştir. Ancak yırtık olan bazı belge kısımları, benzer 
diğer belgelerle mukayese edilerek tarafımızdan tamamlanmıştır. Belgelerde 
tamamladığımız kısımlar “(parantez)” içerisine alınmıştır.

ni BELGE.1: M. TAHİR EZGİ BELGE.37 ASLI TOPLU GÖRÜNTÜSÜ

niBELGE.1: M. TAHİR EZGİ BELGE.37’NİN 2.KISMININ FARKLI BİR 
KAYDI M. TAHİR EZGİ BELGE.9 ASLI

BELGE.1: M. TAHİR EZGİ BELGE.37’NİN 1.KISMI

ni BELGE.1: Belgenin Metni

Kısım.1 (M. T. EZGİ: BELGE.37)

Devletlü ‘inâyetlü merhametlü efendim sultânım hazretleri sağ olsun

‘arz-ı hâl-i kullarıdır ki Sivas’da medfûn Küçük ‘Ali Baba ve Büyük ‘Ali 
Baba vakfının evlâdiyet ve meşrûtiyet üzere mütevellîsi olub taraf-ı âherden 
müdâhale olunmak îcâb etmez iken ba’zı kesân müdâhaleden hâlî olmadığı 
ma’lûm-i rahîmâneleri buyuruldukda defter-i hâkânîden ve kaleminden vak-
fiye kaydı ve ‘atîk ve cedîd kayıdları der-kenâr buyurulması niyâzında emr ü 
fermân devletlü ‘inâyetlü merhametlü efendim sultânım hazretlerinindir.

Bendehu Şeyh ‘Ali

Kısım.2 (M.T.EZGİ: BELGE.37)

der Nezâret-i Evkâf-ı Hümâyûn 

Vakf-ı zaviye-i Büyük ‘Ali Baba der Sivas

Vakf ____________________

es-Seyyid ‘Ali Halîfe ibn İbrâhîm an evlâd-ı vakf-ı zaviyedar ve müte-
vellî

es-Seyyid eş-Şeyh Hasan ve es-Seyyid eş-Şeyh Hüseyin halîfe vele-
dân-ı kebîr Mehmed halîfe

Sûret-i berât-ı şerîf-i alişân (M.T.EZGİ: BELGE.9)2

Nezâret-i Evkâf-ı Hümâyûn-ı mülûkâne Sivas’da vâki’ Veled-i dîğer ‘Ali 
Baba zâviyesi vakfının vazîfe-i mu’ayyene ile tevliyet ve zâviyedârlığına mu-
tasarrıf olan evlâd-ı vâkıfdan es-Seyyid es-Şeyh Mehmed Tâhir veled-i 
kebîr bundan akdem fevt oldukda sulbi sahîh oğulları es-Seyyid eş-Şeyh 
Hasan ve Hüseyin halîfelere evlâdiyet ve meşrûtiyet üzere iştirâken tevcîhi 
iktizâ ider iken ecânibden es-Seyyid es-Şeyh ‘Ali Halîfe ibn İbrâhîm evlâd-ı 
vâkıfdan olmak zi’amıyla Sivas nâ’ibi esbak Sâbit-zâde Ahmed zîde-ilmihu-
dan hilâf inhâ ahz eylediği i’lâm ile bir takrîb üzerine tevcîh itdirüb ol vechile 
mezbûrâna gadr eylediğinden bahisle tevliyet ve zâviyedârlık-ı mezkûre ecâ-
nibden olan ‘Ali’nin ref’inden ve babaları müteveffâ-yı mezbûrun mahlûlün-
den evlâdiyet ve meşrûtiyet üzere iştirâken kendülere tevcîhini merkûmân 
es-Seyyid eş-Şeyh Hasan ve es-Seyyid eş-Şeyh Hüseyin ibn es-Seyyid 

2 M. T. Ezgi’den alınan 9 nolu belge, M.T.Ezgi’den alınan 37 nolu belgedeki özet kaydın 
aslıdır. Bu sebeple özet yerine asıl kaydı buraya koymak daha uygun bulunmuştur. 

nieş-Şeyh Mehmed Tâhir Halîfeler bâ-‘arz-ı hâl istid’â ve vech-i meşrûh üzere 
vazîfe-i mu’ayyene ile tevliyet ve zâviyedârlık-ı mezkûre es-Seyyid eş-Şeyh 
Mehmed Tâhir veled-i kebîr ‘an-evlâd-ı vâkıfın üzerinde iken mahlûlünden 
nâ’ib-i mûmâileyhin i’lâmıyla bin iki yüz elli üç senesi Rebiülahirinin selhi 
güni târîhinde evlâd-ı vâkıfdan es-Seyyid eş-Şeyh ‘Ali Halîfe ibn İbrâhîm’e 
tevcîh olunub üzerinde olduğu evkâf muhâsebesinden der-kenâr olunmuş 
ve sâhib-i ‘arz-ı hâlden mezkûr es-Seyyid eş-Şeyh Hasan halîfenin mec-
lis-i şer’de lisânen takrîrinden nümâyân ve fi’l-hakîka merkûm es-Seyyid 
eş-Şeyh ‘Ali bundan akdem elli senesi Recebinde sâbık medîne-i mezkûre 
nâ’ibi Halil zîde-‘ilmihunun huzûrunda müteveffâ-yı mezbûr es-Seyyid eş-
Şeyh Mehmed Tâhir veled-i kebîr halîfe muvâcehesinde tevliyet ve zâvi-
yedârlık-ı mezkûra ber-mûceb-i vakfiye ma’mûl-bihâ vâkıf-ı mûmâileyhin 
evlâd-ı evlâd-ı zükûrunun sinnen kebîrine meşrût ve merkûm es-Seyyid eş-
Şeyh ‘Ali batn-ı evvelde bulunan evlâd-ı zükûrunun sinnen ekberi merkûm-ı 
müteveffâ es-Seyyid eş-Şeyh Mehmed Tâhir halîfe batn-ı sânîde bulunan 
evlâd-ı zükûrdan olmağla tevliyet ve zâviyedârlık-ı mezkûre ref’inden meş-
rûtiyet üzere tevcîhini müteveffâ-yı merkûm es-Seyyid eş-Şeyh Mehmed 
Tâhir halîfe evlâdına mukârin-i tasaddî eylediği evlâdiyet iddi’âsını bir vechile 
isbât idemeyüb kerrâren ve medâren mehl-i şer’i mürûr idüb ve tahlîfe dahi 
tâlib olmamağla muvassıl-ı merkûm es-Seyyid eş-Şeyh ‘Ali da’vâ-yı mezkû-
resiyle merkûm es-Seyyid eş-Şeyh Mehmed Tâhir Halîfeye bi-vech-i şer’î 
bilâ-beliyye mu’ârazadan men’ olduğu merkûm es-Seyyid eş-Şeyh Hasan 
halîfenin yedinde olub ibrâz ve kırâ’at olunan bir kıt’a mürâsele-i şer’iyyeden 
dahi nümâyân ve husûs-ı mezbûr-ı vâkı’a mutâbık ve nefsü’l-emre muvâfık 
olub merkûmân es-Seyyid eş-Şeyh Hasan ve es-Seyyid eş-Şeyh Hüseyin 
halîfelerin ehil ve muhib ve müstehak olduklarını medîne-i mezkûre ahâlîsin-
den vukûf-ı tâmmı olan Kulaksızoğlı Hasan ibn ‘Ali ve Hızıroğlı Hüseyin 
bin ‘Osmân nâm kimesneler haberleriyle zâhir ve âşikâr olmağın bu sûrette 
tevliyet ve zâviyedârlık-ı mezkûra ecânibden olduğu mütehakkık olan mez-
bûr es-Seyyid eş-Şeyh ‘Ali’nin ref’inden ve babaları müteveffâ-yı mezbûrun 
mahlûlünden oğulları evlâd-ı vâkıfdan mezbûrân es-Seyyid eş-Şeyh Hasan 
ve es-Seyyid eş-Şeyh Hüseyin halîfelere meşrûtiyet üzere tevcîh ve yedleri-
ne berât-ı ‘âlîşânım i’tâ olunmak bâbında evkâf-ı hümâyûnum müfettişi Mev-
lânâ Mehmed Emin Âsaf Beg zîde-fezâ’ilihu i’lâm itmeğin tevliyet ve zâvi-
yedârlık-ı mezkûre ecânibden hilâf inhâ ile bir takrîb ‘uhdesine tevcîh itdirmiş 
olan mezbûr ‘Ali’nin ref’inden ve müteveffâ-yı mezbûr es-Seyyid eş-Şeyh 
Mehmed Tâhir halîfenin mahlûlünden sulbi sahîh oğulları bi’l-ihbâr ‘inde’ş-
şer’ü’l-enver ehliyetleri mütehakkık olan merkûmân işbu râfi’ât-ı tevkî’-i 

ni refî’ü’ş-şân-ı hâkânî es-Seyyid eş-Şeyh Hasan ve es-Seyyid eş-Şeyh Hü-
seyin halîfeler zîde-şeref-i siyâdetihimâya ber-mûceb-i nizâm vakf-ı mezbûr 
umûrunı hüsn-i idâre ve rü’yet ve hayrâtının i’mârıyla şart-ı vâkıfın icrâsına 
dikkat eylemek ve sâl-be-sâl lâzım gelen muhâsebesini mahallinde ma’rifet-
i şer’le görüb memhûr ve mümzî defterini cânib-i nezârete bi’l-îsâl yedleri-
ne sûret almak ve zâviye-i mezkûr derûnunda âyende ve revendeye it’âm-ı 
ta’âm eylemek bir gûne terk ve tekâsül iderler ise ref’lerinden âhara virilmek 
şartıyla tevcîh ve yedlerine berâtı ve mülhakât-ı zimmeti defterlerine ‘ilmüha-
beri i’tâ olmak bâbında Darbhâne-i ‘Âmirem müşîri destûr-ı mükerrem müşîr-i 
müfahham nizâmü’l-’âlem vezîrim es-Seyyid Mehmed Hasîb Paşa edâmal-
lahu te’âlâ iclâlehu telhîs itmekle mûcebince tevcîh olunmak üzere a’lemü’l-
’ulemâi’l-mütebahhirîn efdalü’l-fudalâi’l-münevverîn ‘ayn-ı bi’l-fi’il Şeyhülis-
lâm Mekki-zâde Mevlânâ Mustafâ Âsım edâmallahu te’âlâ fezâ’ilihu işâret 
itmekle işâreti mûcebince tevcîh ve berâtı ‘ilm-i haberi i’tâ olunmak fermânım 
olmağın haklarında mezîd ‘inâyet-i pâdişâhânem zuhûra gelüb bin iki yüz 
elli dört senesi Receb-i şerîfinin yigirmi beşinci güni târîhiyle müverrah 
verilen ru’ûs-ı hümâyûnum mûcebince mülhakât-ı zimmeti defterlerine ‘ilm 
ü haberi virilmekle vech-i meşrûh üzere bu berât-ı hümâyûnumu virdim ve 
buyurdum ki, mûmâileyhhüma es-Seyyid eş-Şeyh Hasan ve es-Seyyid eş-
Şeyh Hüseyin halîfeler zîde-şeref-i siyâdetihimâ varub babaları müteveffâ-yı 
mezbûrun mahlûlünden ve merkûmun ref’inden şart-ı mezkûr üzere tevliyet 
ve zâviyedârlık-ı mezbûreye mutasarrıflar olub edâ-yı hidmet eylediklerinden 
sonra bundan evvel mütevellî ve zâviyedâr olanlar vazîfe-i mu’ayyenesine 
ne vechile mutasarrıf ola gelmişler ise merkûmân dahi ol vechile vazîfe-i 
mu’ayyenelerin vâkıf-ı mezbûr mahsûlünden alub mutasarrıf olalar şöyle bi-
lesün ‘alâmet-i şerîfime i’timâd kılalar. Tahrîren fi el-yevmü’r-râbi’ min şehr-i 
Şa’bân sene erba’a ve hamsîn ve mi’eteyn ve elf (4 Şa’bân 1254)

 Kısım.3

Nezâret-i Evkâf-ı Hümâyûn

vakf-ı zâviye-i Büyük ‘Ali Baba hâce-i Rüstem Paşa der Sivas

es-Seyyid Dervîş ‘Ali halîfe ibn İbrâhîm ‘an evlâd-ı vâkıf ber-vech-i 
meşrût zâviyedâr ve mütevellî

... ‘arz-ı İbrâhîm Râşid Efendi bi-nâ’ib-i Sivas ve bâ-ru’ûs-ı hümâyûn fi 8 
M(uharrem) sene 1241 (23 Ağustos 1825)

niBELGE.1: M. TAHİR EZGİ BELGE.37, 4.KISIM: KÜÇÜK ‘ALİ BABA 
VAKFİYESİ ASLI

Kısım.4

Nâhiye-i Sivas der livâ-i mezbûr

zâviye-i mefharü’s-sulehâ ve’s-sâlikîn 
Dervîş ‘Ali Baba hâliyâ meşîhat-ı zâviye 
der-tasarruf-ı Ahi Mehmed veled-i ‘Ali 
Baba bâ-berât-ı hümâyûn

hidmetkârân der-zâviye-i ‘Ali Baba 
mezbûrlar zâviye-i mezbûra itdükleri hid-
met mukâbelesinde ‘avârız-ı dîvâniyye ve 
tekâlif-i ‘örfiyyeden masûndurlar.

neferen ‘aded 9 zemîn ‘aded 6

mûcebince Defterhâne-i ‘Âmireye hıfz 
olunub sûret virilmek buyuruldı fi 16 Ca 
136

Hâfız Mehmed el-kâdî bi-medîne-i Si-
vas nemekahu el-fakîrullah ‘ufiye ‘anhü

(Küçük Ali Baba Vakfiyesi)3

Ba’del hamd-i müebbed ve şükr-i mu-
halled ol vâkıf-ı zamâ’ir ve kâşif-i serâ’ir 
hazretlerinin dergâh-ı ‘izzet-i destgâhına 
ref’ olunur ki, dâr-ı cinânını a’mâl-i hasân 
ashâbına lutf-ı ihsân eyledi ve salât ü selâm 
ol seyyid-i enâm ve sened-i hâss ü âmm 

3 Bu vakfiye önemine binaen Saim Savaş’tan (1992: 199-202) alınarak metne yerleştiril-
miştir.

hazretlerinin ravza-i şerîf-i raziyye ve hatîr ü hatîre-i marzıyyesine ihdâ olunur 
ki, ümmetini tarîk-i hayrât ve hasenâta hidâyet ve sebîl-i sadakât-i hayrâta 
delâlet eyledi ve bâkiyye ve nakiyye-i selâm ve peyâm âl ve evlâd-ı kirâm ve 
ashâb-ı ahfâd-ı zeviyyül’ihtirâmları merâkıd-ı ‘aliyye ve meşâhid-i seniyyesi-
ne îsâr ve nisâr olunur ki, her biri mütevellî-i cihân-ı dîn ve nâzır-ı şerî’at-i 
seyyidi’l-mürselînlerdir rızvânu’l-lâhi te’âlâ ‘aleyhim ecmaîn ba’de’l-hamd-i 
li-veliyyihi ve’s-salât-ı ‘alâ-nebiyyihi işbu dâ’î-i tahrîr-i kitâb-ı ‘anberin-nikâb 
ve bâ’is-i tastîr-i müşkin-lüâb oldur ki, medîne-i Sivas dâhilinde medfûn olan 

ni cennetmekân-ı firdevs-âşiyân sultânü’l-evliyâ ve’l-ârifîn bürhânü’l-etkiyâ 
ve’l-vâsılîn merhûm ‘Ali Baba’nın evlâd-ı kirâmındân olub medîne-i mezkûre 
sâkinlerinden fahrü’l-emâcid ve’l-ekârim zuhrü’l-mehâmid ve’l-mekârim 
kıdvetü’l-âhâli zübdetü’l-eâlî ‘Ali Baba İbnü’l-merhûmü’l-mebrûrü’d-dâric ilâ 
medâric-i rahmeti’r-rabbi’l-gafûr Ahi Mehmed Beg dâme ‘izzihu vaktâ ki 
hazreti Rabbi’l-‘izzet-i ‘illet-i esmâ’uhu ve ‘izzet tarafından kendüye vâsıl olan 
‘atâyâ-yı celiyye ve mevâhib-i âliyyeyi “ve in teuddu ni’meti’l-lâhi lâ tuhsuhe” 
fehvâsınca hadd ü ‘âdde imkân olmadığını fehm idüb “mâîndeküm yenfedü 
vemâ ‘indellâhi bâkin” mevhûm-ı lâtifî kalb-i pâk-i seri’i’l-idrâkine münsâk 
olmağın ‘inân-ı azîmeti taraf-ı hayrâta ‘atf ve cânib-i müberrâta sarf idüb “ve-
mâ tügaddimû li enfüsiküm min hayrin teciduhu ‘indellâhi” nâss-ı şerîfi ile 
resûl-i muhtâr ‘aleyhi efdalü’s-salât minallâhi’l-meliki’l-gaffâr hazretlerinin 
‘izâmât “ibnu Âdeme inkata’a ânhu ‘ameluhû illâ an selâsin ‘ilmun yüntefeu 
bihi ve veledün sâlihun yed-i avaluhu ve sadakatün câriyetün fî sebîlillâh” 
hadîs-i şerîfî muktezâsınca ‘âmil olub meclis-i şer’-i şerîf-i şâmihi’l-imad ve 
mahfel-i dîn-i münîf-i râsihi’l-evtadda vakf-ı atiyyü’z zikri ihkâm ve te’bid içün 
mütevellî nasb ve tâyin eylediği ferzend-i ercümend-i fahrü’l-a’yân zuhru’l-
akrân Ahi Mehmed Beg mahzarında ikrâr-ı tâm ve takrîr-i kelâm idüb ced-
dim merhûm-ı mezbûrun zâviye-i meşhûresi kurbunda vâki’ silk-i milk-i sahî-
himde münselik olub bir tarafı Şeyh Müeyyed Efendi mülküne ve bir tarafı 
ba’zan Kara Mehemmed ve ba’zan imir ‘Ali Beşe Bağçelerine ve tarafeyn 
tarîk-i ‘âmma müntehî birbirine mülâsık Boyraz Yerleri dimekle ma’rûf mülk 
mezra’alarımı ve etrâf-ı erba’ası tarîk-i âmma müntehî olub Hamza Bostanı 
dimekle meşhûr mülk bir kıt’a bostan yerini ve medîne-i mezbûreye tâbi’ Tav-
ra nâm karye nehri üzerinde bir sakf altında dâ’ir üç göz mülk değirmenlerimi 
ve zikr olunan değirmenIere muttasıl mülk bir kıt’a çayırımı ve yine medîne-i 
mezbûra tâbi’ Soğuk Çermik nâm mevzi’ kurbundan vâki’ lede’l-ahâlî ve’l-
cîrân ma’lûmü’l-hudûd beş kıt’a mülk çayırlarımı ve yine medîne-i mezkûreye 
tâbi’ Sırasöğüd nâm mevzî’de Pirkinik Suyu üzerinde dâ’ir bir göz değirme-
nimi ve el-Hâc Zâhid Mahallesi kurbunda zikr olunan Pirkinik Suyu üzerin-
de dâ’ir bir göz değirmenimi ve Yeni-il Kazâsına tâbi’’ Ulaş nâm karye sınırı 
dâhilinde Tecer Suyu dimekle meşhûr nehr üzerinde bir sakf altında dâ’ir üç 
göz mülk değirmenlerimi ve Sivas-ili Kazâsına tâbi’ Ütük nâm karyede vâki’ 
Kösedağı Nehri üzerinde dâ’ir bir göz değirmenimi ve kazâ-i mezbûra tâbi’ 
Gemriz nâm karye sınırı dâhilinde zikr olunan nehr üzerinde dâ’ir bir göz 
mülk değirmenimi ve kazâ-i mezbûra tâbi’ mülk-i mahzim olan Uzun nâm 
karyenin tamâmen mâlikâne-i mu’ayyenesini ve Tozanlu Kazâsına tâbi’ Div-
riğin nâm karyeden mülk-i sahîhim olan nısf mâlikâne-i mu’ayyenesini ve 
karye-i mezbûrede Tozanlu Nehri üzerinde dâ’ir bir göz mülk değirmenimi ve 

nikazâ-i mezbûra tâbi’ Tığnıs nâm karye hıttası dâhilinde Tozanlu Nehri üze-
rinde ve Tozanlu Suyu üzerinde bir sakf altında dâ’ir iki değirmen ocağımı 
kâffeten ve âmmeten niyet-i sâfiye ve tûbe-i vâfiye ile hasbeten lillâhi te’âlâ 
ve taleben li-merzâtihil-a’lâ vakf-ı sahîh-i mü’ebbed ve habs-ı sarîh-i muhal-
led ile vakf ve habs idüb şöyle şart eyledim ki, mâdâm ki libâs-ı sıhhat ve 
câme-i ‘âfiyet lâbis ve meclis-i vücûdda câlis olam evkâf-ı mezkûreden hâsıl 
olan menâfi’ ve gallâtı keyfe-mâyeşâ ve yürîd mutasarrıf olam vefâtımdan 
sonra ceddim merhûm-ı mezbûrun medîne-i merkûme dâhilinde binâ eyledi-
ği zâviyesinde sâkin olan evlâd-ı zükûrundan sinnen kebîri mütevellî olub 
evkâf-ı mezkûreden hâsıl olan menâfi’ ve gallâtı zabt ve kabz eyledikden son-
ra medîne-i mezkûrede ta’lîm-i sıbyân içün müceddeden binâ eylediğim 
mu’allimhânede ri’âyet-i hurûf ile Hazret-i Kur’ân’ı kırâate kâdir mücevvid ve 
sâlih ve dindâr kimesne mu’allim nasb olunub yevmî üç akçe vazîfe virile ve 
zikr olunan mu’allimhânede ehl-i Kur’ân’dan bir mü’eddeb ve müstakîm ki-
mesne halîfe nasb olunub yevmî bir akçe vazîfe virile ve mu’allim olan kimes-
ne cem olan sıbyânâ ta’lîm-i Kur’ân idüb âdetâ her birine menzil ve meskene 
azîmete izn ü icâzet virdigi vakitde mevcûd olan sıbyân ile bi-rimmetihim her 
biri yüzer ‘aded salâvât-ı şerîfe ve yedişer ‘aded Fâtiha-i Şerîfe Sûresi tilâvet 
idüb sevâbını Resûl-i Ekrem sallallâhü te’âlâ ‘aleyhi ve sellem hazretlerinin 
rûh-ı pâkine ihdâ idüb ‘abd-ı muhtâcı dahi du’â-yı hayr ile yâd ideler ve yine 
şart eyledim ki, zikri sebk iden evkâfın menâfi’inden beher sene Leyle-i 
Regâib’de mütevellî olan kimesne yediyle Çehâr-yâr-ı Güzîn hazretlerinin er-
vâh-ı mutahhareleri içün ‘aselden dört batman helva tabh olunub zâviye-i 
mezkûrede müstehakkına tevzî’ oluna ve yine beher sene Leyle-i Berât’da 
mütevellî-i mezbûr yediyle zâviye-i mesfûrede dört ‘aded berât yapdırub 
merhûm-ı mûmâileyhin mescid-i şerîfinde vaz’ oluna Leyle-i Kadir’de zâvi-
ye-i mezkûrede hâzirûn olan mukîm ve müsâfirîn içün kifâyet mikdârı ta’âm 
tabh olunub beyne’l-hâzırîn it’âm ve infâk olunub rûh-ı pür-fütûhumu hayr 
du’â ile yâd ideler ve evkâf-ı mezkûre menâfi’inden ceddim merhûm-ı mûmâi-
leyhin mescid-i şerîfi imâmına yevmî üç akçe ve mü’ezzinine yevmî bir akçe 
vazîfe virile ve zikr olunan evkâfın menâfi’ ve gallâtından minvâl-i meşrûh 
üzere olan şurût ve kuyûdum kemâ hüve hakkuhû ri’âyet olundukdan sonra 
fazla kalan menâfi’ ve gallâtı zâviye-i mezkûre dâhilinde sâkin olan evlâd-ı 
zükûrum ve evlâd-ı evlâd-ı zükûrum batnen ba’de batnın ve karnen ba’de 
karnin ‘ale’s-seviye beynlerinde mütevellî yediyle tevzî’ ideler ve evlâd-ı inâ-
sımdan seyyibe veyâhûd marîz olub zâviye-i mezkûrede sâkine olanlara hâsıl 
olan gallât ve menâfi’den kifâyet mikdârı infâk oluna ve ba’de’l-inkırâz el-ıyâ-
zi billâhi’l-meliki’l-feyyâz zikr olunan zâviyede her kim sâkin olur ise bâlâda 
mestûr olan kuyûd ve şurûtum ri’âyet olundukdan sonra bâkî her ne kalır ise 

ni mutasarrıf olub ve âyende ve revendeden zâviye-i mezkûrede müsâfir olan-
lara ta’âm ihzâr eyleyüb rûhumu hayr du’â ile yâd eyleyeler ve mürûr-ı ey-
yâmda ve şühûr ve kürûr-ı a’vâm ve dühûr ile zikr olunan zâviye harâba müş-
rif olub tecdîd ve ta’mîr iktizâ ider ise evkâf-ı mezkûreden hâsil olan menâfi’ 
ve gallâtdan binâ ve ta’mîr olunub ba’de’t-ta’mîr kezâlik bâlâda mestûr olan 
şurût ve kuyûdum icrâ oluna deyü zikri sebk iden emlâki cemî’ tevâbi’i ve 
levâhıkı ve menâfi’ ve mürâfıkı ile mütevellî-i merkûma teslîm ol dahî vakfiyet 
üzere kabz ve tesellüm idüb sâ’ir evkâf mütevellîleri gibi tasarruf eyledi de-
dikde mukırr-ı mümâileyhi ikrâr-ı meşrûhunda mütevellî-i mesfûr vicâhen tas-
dîk ve şifâhen tahkîk idüb emr-i vakf ve teslîm kemâ hüve hakkuhu ikmâl ve 
tetmim olundukdan sonra vâkıf-ı mezbûr ‘inân-ı kelâm semt-i âhara sarf idüb 
vakf-ı akar İmâm-ı Muhtâr kıdvetü’l-e’imme sirâcü’l-ümmet Ebu Hanîfe el-
Kûfi hazretlerinin mezheb-i hatirlerinde egerçi müsellem ve makbûl ve nakl-i 
sahîh ile mervî ve menkûldür lâkin lüzûmu îcâb ve devâm-ı te’bidi istid’â ve 
istîcâb eylemez inân-ı ihtiyâr ve fesh ve ibkâyâ iktidâr yedindedir deyü vakıf-
dan rücû’ ve mütevellîden istirdâda şürû’ itdikde mütevellî-i merkûm bi’l-
mukâbele cevâb virüb egerçi vakf-ı akar imâm-ı müşârünileyh hazretlerinin 
mezhebinde hâl bast olunan minvâl üzeredir lâkin imâmeyn-i kirâmeyn-i 
kemkâmeyn İmâm Yûsuf-ı sânî ve imâm-ı sâlis Muhammed bin Hasan eş-
Şeybânî Hazretlerinin mezheb-i şerîflerinde sıhhat-ı vakf ile lüzûmı tev’emen 
fî mütelâzimen olmağın vakf-ı mezbûrdan rücû’ gayr-i meşrû’dur deyü red-
den imtinâ’ ve husûmet ve nizâ’ idüb sadr-ı kitâb-ı müstetâb olan hâkim-i 
habîr sehhelallâhu ‘aleyhi külli asîr bi-câhin nebiyyi’-l beşîri’n-nezir murâfa’a 
ve hükm-i şer’î taleb eyledikde hâkim-i müşârünileyh esbeğallâhu ni’mehû 
‘aleyhi dahi temhîd-i kavâ’id vakf-ı evlâ ve teşyîd-i mebâni-i hayrı ahrâ görüb 
âlimen bi-tefâsıli’l-hilâfi’l-câri beyne’l-e’immeti’l-eşrâf imâmeyn-i mezkûrey-
nin rey-i reşîd ve fikr-i sedîdleri üzere lüzûm-ı vakf-ı mezbûra hükm-i sahîh-i 
şer’î idüb mâhkûmunbih olmağla min ba’d nakz ü nakzına mecâl muhâl ve 
tebdîl ve tağyîr mümteni’ü’l-ihtimâl oldu “femen beddelehu ba’de mâ 
semi’ahu feinnemâ ismihu ‘alellezine yübeddilûnehu innellâhe semîûn alîm” 
ve “ecru’l-vâkıfı ale’l-hayyil-cevvâdi’l-kerim” cerâ zâlike ve hurrire fi gurre-i 
Muhârremi’l-Harâm li-sene semâne ve erba’în ba’de elf (1 Muharrem 1048)

Şuhûdü’l-hâl kıdvetü’l-kuzâtü’l-İslam es-Seyyid Mahmûd Efendi el-kâdî 
bi-medîne-i Tokat

zübdetü’l-muhakkıkîne’l-fihâm Mehmed Efendi el-müfti bi-Tokat

fahrü’l-meşâyihi’l-kirâm eş-Şeyh İbrâhîm

Hâfız Ahmed el-kâdî bi-medîne-i Sivas nemekahu el-fakîrullah ‘ufiye ‘an-
hü

BELGE.2: Belgenin Metni

mûcebince Defterhâne-i ‘Âmi-
reye hıfz olunub sûret virilmek bu-
yuruldı fi 16 Z sene 136

Hâfız Ahmed el-kâdî bi-medî-
ne-i Sivas

(Küçük Ali Baba Vakfiyesi 
Parçası)4

Mümâileyh ‘Ali Baba mahfel-
i kazâda işbu vakfiye-i sahîhada 
mütevellîsi olan Ahi Beğ mahza-
rında ikrâr ve bast-ı merâm idüb 
mülk-i sahîhimde muntazam olub 
Budaközü kazâsında vâki’ tahdîd 
ve tavsîfden müstağnî Emrullah 
Tuzlası dimekle meşhûr câri mülk 
tuzlamı ve ana tâbi’ Dikilitaş ve 
Koyunağılı ve Elekçi tuzlaları di-
mekle müte’ârif mülk tuzlalarımı ve 
Hargün nâhiyesinde Sertan Tuz-
lası dimekle meşhûr ve tevâbi’iyle 

BELGE.2: M. TAHİR EZGİ BELGE.43: KÜÇÜK ALİ BABA  
VAKFİYESİNDEN FARKLI BİR KAYDIN ASLI

mülk tuzlamı ve Sivas-ili kazâsında Beğli nâm tuzlanın müte’allıkât ve perâ-
kendesi olan Gerdekli ve Celalli ve Bor nâm tuzlalarımı ve Çamözü’nde 
ve Acibunarında (Ahibunar)? olan küçük tuzlamı ve Cirhin nâm karyedeki 
küçük tuzlamı kâffeten ve ‘âmmeten menâfi’ini hasbeten lillâhi te’âlâ vakf 
idüb işbu batn-ı vakfiyede ta’yîn eylediğim şurût ve kuyûdum üslûbu üzere 
zabt ve tasarruf olunmak içün mütevellî-i merkûma teslîm eyledim dedikde 
gıbbe’t-tasdikü’ş-şer’î vâkıf-ı mezbûr “vakf-ı akâr İmâm-ı A’zam hazretleri 
mezhebinde eğerçi sahîhdir lâkin lüzûmu îcâb eylemez” deyü vakıfdan rü-
cû’ ve mütevellîden istirdâda şürû’ itdikde mütevellî-i merkûme cevâb virüb 
“eğerçi İmâm-ı mûmâileyh katında hâl minvâl-i muharrer üzeredir lâkin imâ-
meyn-i hümâmeyn hazretlerinin mezheblerinde sıhhât lüzûm ile tev’em olma-

4 Bu vakfiye parçası, Saim Savaş (1992: 201) tarafından neşredilmiştir.

ni ğın vakf-ı mezbûrdan rücû’ gayr-i meşrû’dur” deyü redden imtinâ ve sadr-ı 
kitâb olan hâkime murâfa’a olduklarında hâkim-i mezkûr dahî cânib-i vakfı 
evlâ görüb ‘alâ kavlî menyerâhu sıhhatine hükm-birle mâ-vâkı’a bi’t-taleb 
ketb olundu fî evâhir-i şehr-i Recebi’l-ferd li-sene semâne ve erba’în ve elf. 
(Receb 1048)

Şuhûdu’l-hâl ___________________________________________________

kıdvetü’l-kuzâtü’l-islâm es-Seyyid Mâhmud Efendi el-Kâdî bi-Medîne-i 
Tokat 

zübdetü’l-muhakkıkîne’l-fihâm Mehmed Efendi el-müfti bi-Tokat

fahru’l-meşâyihi’l-kirâm eş-Şeyh İbrâhîm

umdetü’l-müderrisînü’l-kirâm Halim Efendi el-Müfti bi-Sivas 

fahrü’l-a’yân el-Hâc Mahmûd Ağa ibn Rıdvan kethüdâ

Şa’bân Çelebi eş-şehir bi-Yağcı-zâde

el-hâc Ahmed bin el-hâc ‘Ali

‘‘Abdurrahman Çelebi bin Mahmûd

ve gayrihüm mine’l-huzzâr

bâ-fermân-ı ‘âlî Defterhâne-i ‘Âmirede mahfûz vakfiye-i ma’mûl-bihânın 
sûretidir ki nakl olundı tahrîren fi şehr-i Zilka’deti’ş-şerîfe sene semâne ve 
selâsîn ve mi’eteyn ve elf (Zîlka’de 1238)

BELGE.3: Belgenin Metni 

Sivas’da vâki’ Veled-i dîğer ‘Ali Baba zâviyesi vakfı mahsûlünden almak 
üzere yevmî üç akçe vazîfe ile mu’allim-i mekteb olan ‘Ömer târik-i hidmet 
olub ol vechile yeri hâli olmağla erbâb-ı istihkâkdan işbu râfi-i tevkî’-i refîü’ş-
şân-ı hâkânî kıdvetü’l-’ulemâ ve’s-sâlikîn Veli zîde-salâhehu muhib ve müs-
tahakdan olmağın merkûmun terk-i hidmetinden mezbûra tevcîh olunub ye-
dine berât-ı şerîf-i ‘âlîşânım virilmek ricâsına vakf-ı mezbûr mütevellîsi İsmâ’îl 
zîde-kadrihu ‘arz itmekle mûcebince terk-i hidmetten tevcîh olunmak bâbın-
da fermân-ı ‘âlîşânım sâdır olmağın hakkında mezîd ‘inâyet-i pâdişâhânem 
zuhûra getürüb mütevellî-i merkûmun ‘arzı ve bin yüz kırk senesi Receb-i 
şerîfinin ikinci güni târîhiyle müverrah verilen ru’ûs-i hümâyûnum mûcebin-
ce bu berât-ı hümâyûnı virdim ve buyurdum ki mezbûr Veli zîde-salâhehu va-
rub mekteb-i mezbûrda mu’allim olub edâ-yı hıdmet eyledikden sonra ta’yîn 
olunan yevmî üç akçe vazîfesin evkâf-ı mezbûre mahsûlünden mütevellîsi 
olanlardan alub mutasarrıf olanlar terk-i hidmet olmağla ref’ olunan merkûm 
‘Ömer ve taraf-ı âhardan ferd dahl ve ta’arruz kılmaya şöyle bileler ‘alâmet-
i şerîfime i’timâd kılalar tahrîren el-yevmü’l-’ışr fi şehr-i Recebü’l-ferd sene 
erba’în ve  ve elf (10 Receb 1140)

BELGE.3: M. TAHİR EZGİ BELGE.30 ASLI

BELGE.4: Belgenin Metni
Düstûr-ı mükerrem müşîr-i müfehham nizâmü’l-‘âlem müdebbir-i umûrü’l-

cumhûr bi’l-fikri’s-sâkıb mütemmim-i mehâmü’l-enâm bi’r-re’y’i’s-sâ’ib 
mümehhid-i bünyânü’d-devlet ve’l-ikbâl müşeyyed-i erkânü’s-sa’âdet ve’l-
iclâlü’l-mahkûk bi-sunûf-ı ‘avâtıfu’l-melikü’l-a’lâ Sivas eyâletine mutasarrıf 
olan vezîrim ___ paşa edâmallahu te’âlâ iclâlehu ve kıdvet’l-kuzât ve’l-hük-
kâm ma’denü’l-fazl ve’l-kelâm Mevlânâ Sivas kâdîsı zîde-fazluhu tevkî’’-i 
refî’-i hümâyûn vâsıl olıcak ma’lûm ola ki, kıdvetü’s-sâdât ve’l-kirâm Seyyid 
‘Ali zîde-şerefi siyâdetihi dîvân-ı hümâyûnuma ‘arz-ı hal idüb Sivas’da vâki’ 
ecdâdı müteveffâ ‘Ali Baba vakfının ber-mûceb-i şart-ı vâkıf evlâdiyet ve meş-
rûtiyet üzere mütevellîsi olub bundan akdem iki yüz seneden beri ecânibden 
dahl olunmak iktizâ itmez iken âherden Revganî Yûsuf nâm kimesne hilâf 
inhâ tegallüben vakf-ı mezbûr mülhakâtından Çorum sancağında Merek 
Kışla kurbunda Budaközi kazâsında ma’lûm-ı hudûd olan Emrullah? mem-
lehasını hilâf-ı şer’ ve mugâyir-i şart-ı vâkıf mezbûr Revganî Yûsuf mâlikâne 
idüb vakf-ı mezbûra tâbi’ ve Emrullah memlehası muzâfâtından Budaközi 

BELGE.4: ALİ BABA TÜRBESİ’Nİ KORUMA YAPTIRMA VE YAŞATMA 
DERNEĞİ BELGESİ ASLI

nikazâsında vâki’ Koyunoğlı memlehasını dahi hilâf-ı şer’ ve mugâyir-i vakf 
Sunguroğlı Mustafâ nâm kimesne mâlikâne idüb vakf-ı mezbûra külli kadr 
itmeleriyle bundan akdem mahallinden ‘arz ve mahzar ile asitane-i sa’âdetime 
geldiklerinde tekrâr mâlikâne kaydları ref’ ve terkîn olunub kemâgân def’ ve 
tevkii kalemiyle tashîh olunub lakin vakf-ı şerîf? duyûn-ı kesîreye müstağrak 
olduğundan mâ’adâ ehl-i vezâyife vezâyif virmege ve âyende ve revendeye 
it’âma iktidârı olmayub yedlerine verilen fetvâ-yı şerîf mûcebince müteveffâ 
Sunguroğlı Mustafâ’nın varisinden ve Revganî Yûsuf’dan ihtira’ ile aldıkları 
mahsûlı ahz u kabz idenlerden vakıf içün tahsil itdirilmek bâbında emr-i şerî-
fim ricâ eyledigi ecilden Hazîne-i ‘Âmiremde mahfûz olan Başmuhâsebe def-
terlerinden (yırtık okunmuyor) olundukda Çorum Sancağında Karahisar ve 
Sungurlu kazâsına tâbi’ memleha ve toprak ve Merek Kışla nâm-ı dîğer Ça-
vuşlu maktû’an senevî altı bin akçe mâl ile sadr-ı sâbıkın etbâ’ından Revganî 
Yûsuf elli guruş mu’acceli ile bin yüz kırk senesinde mâlikâne tevcîh ve 
Tokad voyvodalığı mülhakâtından Budaközi ve Sarıkaya kazâlarında vâki’ 
memleha-i zemîn (yırtık okunmuyor) Sunguroğlı maktû’an iki dönüm mem-
leha-i zemîn senevî on iki guruş mâl-ı maktû’u Tokad voyvodalarına virilmek 
üzere Sunguroğlı Mustafâ mahlûlünden bin yüz kırk iki senesinden sadr-
ı sâbık kethüdâsı Mehmed kethüdânın Kahvecibaşısı Mustafâ bin Hâcı 
Hamza’ya tevcîh olunub lakin mukâta’a-i mezbûrlar Sivas’da vâki’ ‘Ali Baba 
zâviyesi (yırtık okunmuyor) vakfı olan Emrullah memlehası muzâfâtından olub 
öteden berü vakf-ı mezbûr mütevellîleri tarafından zabt ve tasarruf oluna gel-
diğini ‘alâ-tarîkü’ş-şehâde haber virdikleri Sivas beglerbeğisi ve kâdîsı ‘arz ve 
Sivas’da sâkin ‘ulemâ ve sulehâ ve meşâyih-i kirâm ve e’imme ve hutebâ ve 
defter kethüdâsı ve tîmâr defterdârı ve çavuşlar kethüdâsı ve zü’emâ ve er-
bâb-ı tîmâr ve sâ’ir ahâlîsi dahi mahzar itmeleriyle zikrolunan memlehalar va-
kıf olub Revganî Yûsuf’un ve Sunguroğlı Mustafâ mahlûlünden olan evlâd-ı 
merkûmânın ‘alâkaları olmamağla sâdır olan fermân-ı ‘âlîşânım mûcebince 
mâlikâne kayıdları ref’ ve terkîn ve kemâfi’l-evvel ve müstehak tarafından za-
bt olunmak içün tevki’î kalemiyle mahalleri ref’ ve tashîh olunduğunı müş’ir 
virilen sûret-i defter(ler)i mûcebince Başmuhâsebeye kayd ve hıfz ve bin yüz 
kırk üç senesi Muharrem-i gurresinden mukâta’a-yı mezkûrların mâlikâne 
kayıdları ref’ ve terkîn ve vakf-ı mezbûr mütevellîsi tarafından zabtıçün emr-i 
şerîfim virüldüği derkenâr olunub i’lâm olundukda imdi mahallinde ma’rifet-i 
şer’le ‘amel olunmak bâbında fermân-ı ‘âlîşânım sâdır olmuşdur buyurdum 
ki, hükm-i şerîfim vardukda bu bâbda sâdır olan emrim üzere ‘amel idüb dahi 
zikrolunan memlehalar vakf-ı mezbûreden olub Revganî Yûsuf’un ve Sun-
guroğlı Mustafâ’nın mahlûlünden evlâd-ı merkûmânın ‘alâkaları olmayub 
mukaddemâ sâdır olan emr-i ‘âlîşânım mûcebince mâlikâne kayıdları târîh-
i mezbûrda ref’ ve terkîn olunmağla memleha-yı mezbûreleri kemâfi’l-evvel 

ni ma’rifet-i şer’le vakf-ı mezbûr mütevellîsi tarafından zabt u rabt itdirüb hilâf-ı 
şer’-i şerîf ve mugâyir-i kânûn ve defter mezbûrları ve âharı kat’â dahl ve 
ta’arruz itdirmiyesin ve sene-i mezbûre mahsûlünden gerek mültezimler ve 
gerek sâ’irleri bir nesne almışlar ise ba’de’s-sübût? ma’rifet-i şer’le aldırub 
edâ-yı şer’ ve ihkâk-ı hakk eyleyesin şöyle bilesin ‘alâmet-i şerîfime i’timâd 
kılasın. Fi el-yevmü’s-sâmin şehr-i Zîlka’de? fi sene hums ve erba’în ve (mi’e) 
ve elf (8 Zîlka’de 1145)

BELGE.5: M. TAHİR EZGİ’DEN ALINAN BELGENİN ASLI

BELGE.5: Belgenin Metni
Sivas kâdîsına hüküm ki,

Sivas kazâsına tâbi’ Büyük ‘Ali Baba zâviyesi vakfının evlâdiyet üzere 
re’îs-i mütevellîsi olan sâdât-ı kirâmdan kıdvetü’s-sâdâtü’l-kirâm Seyyid 
Feyzullah zîde-şerefihu ‘arz-ı hâl idüb zâviye-i mezbûre levendân tâ’ifesine 
mahsûs kadîmi konak değil iken Medîne-i Sivas’da şehir kethüdâsı ve be-
desten kethüdâsı olanlar hilâf-ı şer’-i şerîf levendân tâ’ifesin zâviye-i mezkûra 
kondurub ve it’âm-ı ta’âm itdirdüb dervîşân ve sâ’ir fukarâ sâkin olmayub 
zâviyenin harâbına bâ’is oldukların bildirüb levendân tâ’ifesi hilâf-ı şer’-i şerîf 
zâviye-i merkûmeye kondurmamak bâbında emr-i şerîfim ricâ ve Hazîne-i 
‘Âmiremde mahfûz olan Anadolu muhâsebesi defterlerine nazar olundukaa 
zâviye-i mezkûre vakfının tevliyeti hâlen berât-ı şerîfimle merkûm Seyyid 
Feyzullah’ın üzerinde olduğu mestûr ve zâviye-i merkûme kadîmden leven-
dân tâ’ifesine menzil tahsîs olunmuş değil ise hilâf-ı şer’-i şerîf ve kadîme 
mugâyir ta’addîlerinin men’ ve def’i içün dîvân-ı hümâyûnum tarafından emr-i 
şerîf yazılageldiği işâret olunmağla vech-i meşrûh üzere ‘amel olunmak içün 
yazılmışdır. Fi evâsıt-ı Şa’bân sene 177

BELGE.6: Belgenin Metni

Sivas’da vâki’ Rüstem Paşa 
hâcesi Büyük ‘Ali Baba zâviyesi 
vakfının re’îs-i tevliyet hissedârı olan 
evlâd-ı vâkıfdan es-Seyyid Feyzul-
lah Halîfe pir ve ihtiyâr olub idâreye 
kudreti olmadığından kendi hüsn-i 
rızâsıyla yedinde olan berâtı virüb 
mutasarrıf olduğu hissedârlık-ı mer-
kûmeyi evlâd-ı vâkıfdan batn-ı (yırtık 
okunmuyor) oğlı erbâb-ı istihkâk-
dan işbu râfi’ât-ı tevkî’-i refîü’ş-şân-ı 
hâkânî Seyyid İsmâ’îl ve li-ebeveyn 
karındaşı oğlı Seyyid ‘Ali kadrihümâ-

BELGE.6: M. TAHİR EZGİ’DEN ALINAN BELGENİN ASLI

ya ferâğ ve kasr-ı yed etmegin merkûmân dahi cümle evlâdın marzî ve muh-
târları olub her vechile muhib ve müstehak olduklarına binâ’en kasr-ı yedin-
den merkûmana tevcîh ve yedlerine berât-ı ‘âlîşân virilmek ricâsına vakf-ı 
mezbûr mütevellîsi fariğ-i mezbûr Seyyid Feyzullah ‘arz itmekle mûcebince 
tevcîh olunmak üzere a’lemü’l-’ulemâ ve’l-mütebahhirîn efdalü’l- fudalâ el-
münevveri ‘ayn-ı bi’l-fi’il Şeyhülislâm (yırtık okunmuyor) Mevlânâ es-Seyyid 
Muhammed ‘Ârif edâmullahu te’âlâ fezâ’ilihu işâret itmekle işâreti mûcebin-
ce tevcîh olunmak fermânım olmağın haklarında mezîd ‘inâyet-i pâdişâhâ-
nem zuhûra getürüb bin iki yüz on senesi Şa’bân-ı şerîfinin on ikinci güni 
târîhiyle müverrah virilen ru’ûs-ı hümâyûnum mûcebince bu berât-ı hümâyû-
nu virdim ve buyurdum ki, mezbûrân Seyyid İsmâ’îl ve Seyyid ‘Ali zîde-
kadrihümâ varub merkûmun kasr-ı yedinden vakf-ı mezkûrun re’îs-i tevliyet 
hissedârlığına mutasarrıflar olub edâ-yı hidmet eylediklerinden sonra bundan 
evvel hissedârlık-ı mezkûra ne vechile mutasarrıf ola gelmişler ise merkû-
manın dahi ol vechile zabt ve tasarruflarına taraf-ı âhardan hiç ferd vechen 
min-el-vücûh ve sebeben min-el-esbâb mâni’ ve müzâhim olmayub dahl ü 
ta’arruz kılmayalar şöyle bileler ‘alâmet-i şerîfime i’timâd kılalar tahrîren el-
yevmü’t-tâsi’ ‘ışr Şa’bân sene ‘ışr ve mi’eteyn ve elf (9 Şa’bân 1210)

BELGE.7: Belgenin Metni

Kıdvetü’l-kuzât ve’l-hükkâm 
ma’denü’l-fazl ve’l-kelâm Mevlânâ Ye-
ni-il kâdîsı zîde-fazlihu ve kıdvetü’l-
emâcid ve’l-a’yân Yeni-il voyvodası 
zîde-mecdihu tevkî’-i refî’-i hümâyûn 
vâsıl olıcak ma’lûm ola ki iftihârü’l-
havâss ve’l-mukarribîn mu’temedü’l-
mülûk ve’s-selâtin muhtârü’l-’izz 
ve’t-tahkik bi’l-fiiil Dersa’âdetim ağa-
sı olub Harameyn-i Muhteremeyn 
evkâfı nazırı olan Hâfız ‘Îsâ eazzi-dâ-
me-uluvvihu dîvân-ı hümâyûnuma 
‘arz gönderüb taht-ı nezâretinde olan 
evkâfdan Üsküdar’da vâki’’ merhûme 
ve mağfur-i leha ‘Atîk Vâlide Sultân 
tâbe-serâhu hazretlerinin evkâf-ı şerî-
fesi mukâta’âtından voyvodalık hâsha-

BELGE.7: M. TAHİR EZGİ BELGE.28 ASLI

ı Yenİ-İl ve Türkman-ı Haleb ve tevâbi’i mukâta’aası mahsûlünden almak 
üzere Sivas’da medfûn ‘Ali Baba zâviyesinde âyende ve revendeye it’âm-ı 
ta’âm eylemek şartıyla senevi muayyen olan yedi müd hınta ve dokuz ak-
çe vazîfesini ba-fermân-ı ‘âlîşânım Tonus nâhiyesinde Bağırözi maa Yabalu 
karyeleri mahsûlünden ahz olunmak(da) iken otuz dört senesinin vazîfe ve 
hıntası vezîrim Nureddin Paşa edâmallahu te’âlâ iclâlehunun havâle tezkire-
siyle karyeten-i mezkûreteyn Subaşısından matlub olundukda, “karyeteyn-i 
mezkûreteyn Dikili Daş Ağası Sâlih zîde-kadrihuya mukâta’a oldı” cevâbıyla 
subaşı-i merkûma edâ itmeyüb gadr-i külli eylediği beyânıyla vazîfe ve hın-
ta-i mezkûre karyeteyn-i mezkûreteyn mahsûlünden veyâhûd Tonus kazâ-
sı mahsûlünden i’tâ olunmak bâbında sen ki voyvoda-i mûmâileyhsin (sana 
hitâben ?) bir kıt’a emr-i şerîfim sudûrunu zâviye-i merkûmenin zâviyedârı 
eş-Şeyh es-Seyyid İsmâ’îl zîde-kadrihu ‘arz-ı hâl-i (?) istid’â-yı ‘inâyet it-
mekle kuyûda mürâca’at olındıkda hâss-ı mezbûr mahsûlünden almak üzere 
zâviye-i merkûmeden âyende ve revendeye it’âm-ı ta’âm itmek şartıyla se-
nede yedi müdd hınta ve dokuz akçe vazîfe ta’yîn olınmış oldığı mukayyed 
olub ancak karyeteyn-i mezkûreteyn mahsûlünden virilmesi kaydında mu-

nisarrah değil iken mukaddemâ bi’l-istid’â karyeten-i mezkûreteyn mahsûlün-
den virilmek bâbında emr-i şerîfim verilmiş oldığı kaleminden ve defterhâ-
nesi Defterhâne-i ‘Âmiremden ba’de’l-ihrâc muktezâ-yı kuyûd defterhânesi 
‘arz olunmak bâbında ricâl-i Devlet-i ‘Aliyyemden Defterhâne-i ‘Âmire emini 
iftihârü’l-emâcid ve’l-ekârim Hâmid dâme mecdihudan isti’lâm olındıkda ol 
dahi defter-i hâkânîyi bast ü beyân iderek ber-muktezâ-yı defter-i hâkânî kar-
ye-i Bağırözi el-mezbûrenin zımmiyânının resm-i çifti ile karye-i merkûme ve 
karye-i Yabalu el-mezbûrelerin ‘öşr-i gılâl-ı maktû’âtı hâshâ-i Yen-il’den mu-
tasarrıfı tarafından zabt olunmak iktizâ eylediği memhûren ‘arz itmekle ‘arzın-
da muharrer Bağırözi ve Yabalu karyelerinin inhâ olındığı vechile Dikili Daş 
Ağası Sâlih zîde-kadrihuya maktû’iyet vechiyle tevcîh ve berât verildiğinin 
kaydı bulunmamış idügi mâlikâne ve baş muhâsebe ve aklâm-ı sâ’ireden ve 
Sivas’da vâki’ Veled-i dîğer ‘Ali Baba zâviyesi vakfının vazîfe-i mu’ayyene 
ile zâviyedârlık ve tevliyeti evlâd-ı vâkıfdan Seyyid İsmâ’îl veledeş birâdereş 
müşterek-hodun bâ-berât-ı ‘âlîşân üzerinde oldığı Anadolu muhâsebesinden 
der-kenâr ve muktezâsı su’âl olundıkda hâss-ı mezbûr mahsûlünden almak 
üzere hınta-i cerreye mutasarrıf olanların kadîmden berü beher müdd i’tibâr 
olınan hıntaları yigirmişer İstanbulî keyli oldığı ve beher müddi onar guruş-
dan edâ ve mahsûb olunu geldiği verilen evâmir-i şerîfem şurûtundan oldu-
ğu kuyûddan müstebân olmağla bu sûrette zâviye-i merkûmede âyende ve 
revendenin it’âm-ı ta’âmları içün hâss-ı mezbûr mahsûlünden almak üzere 
mestûrü’l-mikdâr hınta ve vazîfe ta’yîn ve tahsîs kılınmış olduğuna binâ’en 
hınta ve vazîfe-i mezkûre hâss-ı mezbûr mahsûlünden kadîmden berü ne 
vechile edâ olına gelmiş ise yine ol vechile edâ olunmak üzere şurûtu mûce-
bince emr-i şerîfim isdârı husûsu ağa-yı müşârünileyhin ‘arzına tevakkuf eyle-
diği Haremeyn-i Muhteremeyn muhâsebesinden der-kenâr olunmağla (işbu 
der-kenâr) mûcebince hınta ve vazîfe-i mezkûre kadîmi vechile edâ olunmak 
üzere ağa-yı müşârünileyhin ‘arzıyla şerefrîz-i sudûr iden işbu emr-i şerîf-i 
celîlü’ş-şânın mûcebi icrâ olunmak bâbında emr-i şerîfim verilmek ricâsına 
‘arz- kemîneleri mûcebince ‘amel olunmak bâbında fermân-ı ‘âlîşânım sâdır 
olmuşdır buyurdum ki hükm-i şerîfim vardukda bu bâbda vech-i meşrûh üze-
re ağa-yı müşârünileyhin ‘arzı mûcebince şeref-yâfte-i sudûr olan işbu emr-i 
şerîf-i celilü’ş-şân-ı vâcibü’l-ittibâ’ ve imtisâlimin mazmûn-ı münîfi üzere ‘âmil 
olasın şöyle bilesin ‘alâmet-i şerîfime i’timâd eyleyesin fi el-yevmü’s-sâmin 
‘ışrîn şehr-i Zîlka’de sene semâne ve selâsîn ve mi’eteyn ve elf  (28 Zîlka’de 
1238)

BELGE.8: Belgenin Metni
Nâhiye-i Budaközi der livâ-i Sivas
Karye-i Dikilü Daş maa zemîn-i 

Öküz Bayırı tâbi’-i mezbûr zikr olunan 
zemînde Büyük Halîfe? ve Kavacık 
Kışla zirâ’at idüb mu’ayyen sinorları 
olmamağın herkes ra’iyyetin tasarruf 
ider. Hâss-ı şâhî

Bektaş veled-i Hüdâverdi (Bennâk), 
Hüdâverdi veled-i U (Mücerred), Ba-
li veled-i Hüdâverdi (Caba), ‘Ali Fakih 
veled-i Mahmûd (Bennâk), Sübhan-
verdi veled-i U (Mücerred), Allahverdi 
veled-i U (Mücerred), Selmân veled-

BELGE.8: M. TAHİR EZGİ BELGE.34 ASLI

i Süleymân (Mücerred), Beyrek veled-i U (Bennâk), Sabur (Satur?) veled-i U 
(Bennâk), Mustafâ veled-i İlyâs (Caba), İlyâs veled-i U (Mücerred), İbrâhîm ve-
led-i Murâd (Bennâk), Halil veled-i U (Mücerred), İbrâhîm veled-i U (Mücerred), 
Üveys veled-i U (Mücerred), Er Fakih veled-i U (Mücerred), Aşur veled-i Sarı 
(Bennâk), İmran veled-i U (Mücerred), Mûsâ veled-i Salim (Mücerred), Hızır 
veled-i Timurtaş (Mücerred), Yûsuf veled-i U (Mücerred), Cafer veled-i U (Ben-
nâk), ‘Îsâ veled-i U (Mücerred), ‘‘Abdullah veled-i U (Bennâk), Mustafâ veled-i 
U, Bilmiş veled-i ... verdi (Mücerred), Bilmiş veled-i U (Mücerred), Gündük ve-
led-i Hüdâverdi (Mücerred), Dede veled-i Oruç (Mücerred), İmâm Kulı veled-i U 
(Caba), Uğurlu veled-i U (Mücerred), Dem Fakih veled-i dîğer (Caba), Can Fa-
kih veled-i dîğer (Mücerred), Ahmed veled-i Oruç (Mücerred), Aydın veled-i U 
(Mücerred), Veli veled-i U (Caba), Şah Hüseyin veled-i dîğer (Caba), Ebulkasım 
veled-i ‘Abdullah (Mücerred), Köçeri veled-i U (Mücerred), Mahmûd veled-i 
Hakkverdi (Bennâk), Sinan veled-i U (Caba), Hüdâverdi veled-i Yûsuf (Bennâk), 
Turak veled-i Üveys (Bennâk), Çırak veled-i U (Mücerred), Arık veled-i dîğer 
(Mücerred)

Hâsıl ____________________________

bennâk 15 (resm) 270  caba 5 (resm) 65  hınta kile 166 (kıymet) 830  şa’îr 
kile 80 (kıymet) 320 resm-i bostan 120 resm-i penbe 140 resm-i 
keten 30 

adet-i ağnâm 10       deştbanî ve tapu-yı zemîn 136 badiheva ve arusane 
130 yekûn 2121

Sûret-i defter-i cedîd-i mufassal-i Sultânî ... nakl olundı tahrîren şehr-i 
Zilka’deti’ş-şerîfe sene semâne ve selâsîn ve mi’eteyn ve elf (Zîlka’de 1238)

BELGE.9: Belgenin Metni

Sivas’da vâki’ Veled-i dî-
ğer ‘Ali Baba zâviyesi vakfının 
vazîfe-i muayene ile zaviyedâr 
ve mütevellîsi olan es-Seyyid 
İsmâ’îl veledeş birâdereş ‘an-
evlâd-ı vâkıf müşterek-şöd 
fevt olub yeri hâlî kalmağla sul-
bi kebîr oğlı erbâb-ı istihkâk-
dan işbu râfi’-i tevkî’-i refîü’ş-
şân-ı hâkânî el-‘abd eş-Şeyh 
Mehmed Tâhir zîde-salâhehu 
her vechile mühtehak olmağ-
la zâviyedârlık ve tevliyet-i 
mezkûre babası müteveffâ-yı 
mezbûrun mahlûlünden oğ-
lı merkûma tevcîh ve yedine 
berât-ı ‘âlîşânım virilmek ricâ-

BELGE.9: M. TAHİR EZGİ BELGE.18 ASLI

sına Sivas nâ’ibi ‘izzetlü İbrâhîm Râşid zîde-ilmihu ‘arz itmekle mûcebince 
tevcîh olunmak üzere a’lemü’l-ulemâ el-mütebahhirîn efdalü’l-fudalâ el-mü-
nevverîn ‘ayn-ı bi’l-fi’il Şeyhülislâm Mekkî-zâde Mevlânâ Mustafâ ‘Âsım 
edâmallahu te’âlâ fezâ’ilihü işâret itmekle işâreti mûcebince tevcîh olunmak 
fermân olmağın hakkında mezîd-’inâyet-i mülûkânem zuhûra getirüb bin iki 
yüz kırk senesi Şevvâli’nin yigirmi altıncı güni târîhiyle müverrah virilen 
ru’ûs-ı hümâyûnun mûcebince bu berât-ı hümâyûnu virdim ve buyurdum ki, 
el-‘abd eş-Şeyh Mehmet Tâhir zîde-salâhehu varub babası müteveffâ-yı 
merkûmun mahlûlünden zâviyedârlık ve tevliyet-i mezkûreye mutasarrıf olup 
edâ-yı hidmet iyledikten sonra bundan evvel mütevellî ve zâviyedâr olanlar 
vazîfe-i mu’ayyenesine ne vechile mutasarrıf olagelmişler ise merkûm dahi ol 
vechile vazîfe-i mu’ayyenesin evkâf-ı mezkûre mahsûlünden alub mutasarrıf 
ola, şöyle bileler, ‘alâmet-i şerîfe itimâd kılalar. Şehr-i Zîlka’de sene erba’în ve 
mi’eteyn ve elf (Zîlka’de 1240)

BELGE.10: Belgenin Metni

devletlü ‘inâyetlü ‘atûfetlü seniyyül-himem efendim hazretleri

Nezâret-i Evkâf-ı Hümâyûna mülhak medîne-i Sivas’da kâ’in Veled-i dî-
ğer ‘Ali Baba zâviyesinin vazîfe-i mu’ayyenesiyle tevliyet ve zâviyedârlığına 
mutasarrıf olan Şeyh Mehmed Tâhir bundan akdem fevt olup tevliyet ve 
zâviyedârlık-ı mezbûr müteveffâ-yı mûmâileyhin oğulları Hasan ve Hüseyin 
nâm kimesnelere meşrût iken ecânibden ‘Ali nâm kimesne, “evlâddanım” di-
yerek tevliyet-i mezkûreyi ‘uhdesine berât etdirmiş ve mu’ahharan kendüleri 
sahîh evlâddan olduklarını bi’l-isbât tevliyet ve zâviyedârlık-ı mezkûr merkû-
mun ref’inden ‘uhdelerine tevcîh olunmuş ise de merkûm ‘Ali mutasarrıf ol-
duğu müddetde destres olduğu hâsılâtı ahz ve itlâf etmiş olduğunu beyân ile 
yedlerinde olan berât-ı şerîf târîhine nazaran hâsılât-ı makbûzanın merkûm-
dan reddi husûsunu mûmâileyhimâ bâ-’arz-ı hâl istid’â etmiş olmağla keyfiyet 
inhâ olunduğu vechile her hâl husûs-ı mezkûru ma’rifet-i şer’le ihkâk-ı hakka 
himmet buyurmaları siyâkında kâ’ime-i senâveri tahrîr ve fersitâde-i me’vi-i 
devlet-masîrleri kılınmışdır inşâallahü te’âlâ lede’s-su’âl ber-vech-i muharrer 
himmet buyurmaları me’mûl-i senâverîdir fi gurre-i Z(ilhicce) sene 54. (1254)

BELGE.10: M. TAHİR EZGİ BELGE.40 ASLI

BELGE.11: Belgenin Metni

Bin iki yüz elli beş senesi Re-
biülahirinin on dokuzuncu güni 
taht-ı ‘âlî-baht-ı ‘Osmânî üzeri-
ne cülûs-ı hümâyûn-ı meyâmin-
makrûnum vâki’ olub ‘umûmen 
tecdîd-i berevât olunmak fermâ-
nım olmağın binâ’en-’alâ-zâlik 
evkâf-ı hümâyûn-ı mülûkâneme 
mülhak evkâfdan Sivas’ta vâki’ 
Veled-i dîğer ‘Ali Dede zâviye-
si vakfından almak üzere yevmî 
üç akçe vazîfeleriyle imâmet ve 
yevmî üç akçe ile mu’allimlik 
cihetlerine mutasarrıf olan işbu 
râfi’-i tevkî’-i refîü’ş-şân-ı hâkânî 
es-Seyyid Hüseyin halîfelerin 

BELGE.11: M. TAHİR EZGİ BELGE.7 ASLI

Mehmed Tâhir zîde-salâhehu yedinde olan ‘atîk berât-ı sa’âdetin getürüb 
tecdîdin ricâ itmeğin hakkında mezîd ‘inâyet-i pâdişâhânem zuhûra gelüb 
‘atîk berât mûcebince târîh-i mezbûrdan müceddeden bu berât-ı hümâyûnu-
mu virdim ve buyurdum ki, merkûm es-Seyyid Hüseyin Halîfe zîde-salâhehu 
üslûb-ı sâbık üzere ciheteyn-i mezbûreteyne mutasarrıf olub edâ-yı hidmet 
eyledikten sonra ta’yîn olunan cem’an yevmî altı akçe vazîfesin vakf-ı mezbûr 
mahsûlünden mütevellîsi olanlar yedinden ahz eyleye şöyle bileler ‘alâmet-i 
şerîfe i’timâd kılalar tahrîren fi el-yevmü’l-erba’a ‘ışrîn min şehr-i Zîlka’de se-
ne hums ve hamsîn ve mi’eteyn ve elf (24 Zîlka’de 1255).

ni BELGE.12: M. TAHİR EZGİ BELGE.42 ASLI

BELGE.12: Belgenin Metni

Benim sa’âdetlü mekremetlü mürüvvetmendim paşa hazretleri

Sivas Sancağında vâki’ ‘Ali Baba zâviyesine ba-berât-ı şerîf-i ‘âlîşân Ha-
san ve Hüseyin nâm kimesnelerin pederleri mutasarrıf iken bundan akdem 
vefât ederek zâviye-i mezkûre kendülere intikâl etmiş ise de ecânibden Der-
vîş nâm kimesne hilâf inhâ ile kendü üzerine bi’t-tevcîh müceddeden berât ile 
merkûmların yedlerinde bulunan senedâtı dahi bir takrîb ahz etmiş olduğun-
dan huzûr-ı hazret-i fetvâpenâhîde lede’l-murâfa’a merkûm ‘Ali’nin ref’inden 
‘uhdelerine bâ-berevat-ı şerîfe tevcîh olunmuş olduğundan merkûmun almış 
olduğu senedâtın reddi lâzımeden iken merkûm vermeyerek ‘avk ve te’hîr ey-
lediği ve bu keyfiyet gadri müstelzim olmuş olduğu beyânıyla merkûm ‘Ali’nin 
almış olduğu senedât-ı mezkûrenin istirdâdı husûsu mûmâileyhima tarafla-
rından ‘arz-ı hâl takdîmiyle inhâ ve istid’â olunmuş olmağla husûs-ı müsted’â 
mukârin-i sıhhat olduğu hâlde iktizâsının icrâsıyla senedât-ı mezkûrenin 
merkûmdam alıverilmesi husûsuna himmet buyurmaları siyâkında kâ’ime-i 
meveddet tahrîr ve tesyir kılınmışdır. İnşaallahü te’âlâ lede’l-vusûl ber-vech-i 
muharrer himmet buyurmaları me’mûldür fi 25 Z(ilhicce) sene 56. (1256)

BELGE.13: Belgenin Metni

Nezâret-i evkâf-ı hümâyûn-ı 
mülûkâneye mülhak evkâfdan 
Medîne-i Sivas’da vâki’ Ve-
led-i dîğer ‘Ali Dede zâviyesi 
vakfının vazîfe-i mu’ayyene ile 
tevliyet ve zâviyedârlığına ber-
mûceb-i vakfiye evlâdiyet ve 
meşrûtiyet üzere mutasarrıf olan 
es-Seyyid eş-Şeyh Mehmed 
Tâhir halîfenin vefâtı vukû’uyla 
mahlûlünden sulbi oğulları olub 
tevliyet ve zâviyedârlık-ı mez-
bûrenin meşrûtilehleri olan 
es-Seyyid eş-Şeyh Hasan ve 
es-Seyyid eş-Şeyh Hüseyin 
(yırtık okunmuyor) ahâlîsinden 
es-Seyyid eş-Şeyh ‘Ali bin İb-
râhîm evlâd-ı vâkıfdan olmak 
ziamıyla hilâf inhâ ve vukû’-i hâl 
bir takrîb tevliyet ve zâviyedâr-
lık-ı mezbûreyi bundan akdem 

BELGE.13: M. TAHİR EZGİ BELGE.47 ASLI

kendüye tevcîh etdirmiş ise de merkûmun ecânibden olduğu ber-nehc-i şer’î 
sâbit olarak tevliyet ve zâviyedârlık-ı mezbûr merkûmun ref’inden ve babala-
rı mahlûlünden iki yüz elli dört târîhinde ber-vech-i meşrût merkûmûn es-
Seyyid eş-Şeyh Hasan ve es-Seyyid eş-Şeyh Hüseyin halîfelere iştirâken 
tevcîh olunmuş ve bundan böyle ashâb-ı agrâz tarafından husûs-ı mezbûra 
dâ’ir tekrâr istid’â vukû’unda Şeyhülislâm hazretlerinden bi’l-muvâcehe terâ-
fu’-i şer’ olunmadıkca îcâbı icrâ olunmamak üzere kaydı bâlâsına şerh verilerek 
âher mahallere terâfu’ olunması men’ kılınmış olub ancak merkûm es-Seyyid 
eş-Şeyh ‘Ali akdemce mahallinde merkûmânı bi’l-ihzâr (yırtık) zûr haberleriyle 
tevliyet ve zâviyedârlık-ı mezbûrenin meşrûtilehi olduğunu isbât ederek kıbel-
i şer’den i’lâm ve ol havâlî sicil müdürü ve sâ’ireden inhâ istihsâliyle tevliyet 
ve zâviyedârlık-ı mezbûreye merkûmânın kat’î ref’lerinden tekrâr ‘uhdesine 
tevcîh etdirmiş ve bu husûs kendülere bi’l-vücûh gadri müstelzim bulunmuş 
olduğundan bahisle tevliyet ve zâviyedârlık-ı mezbûrenin merkûmun ref’inden 

ref’ ve takdîm eyledikleri bir kıt’a ‘arz-ı hâllerinde niyâz ve istirhâm itmekden 
nâşî kuyûd-i lâzimesi ba’de’l-ihrâc merkûmândan Şeyh Hasan bi’l-asâle ve 
birâderi merkûm Hüseyin tarafından bi’l-vekâle merkûm es-Seyyid eş-Şeyh 
‘Ali ile Salı güni huzûr-ı Şeyhülislâmî’de lede’t-terâfu’ merkûm Seyyid Şeyh 
‘Ali’nin îrâd eylediği kelimât-ı vâhiyyesi havâle-i sem’-i i’tibâr olunur mevâddan 
olmadığından başka husûs-i mezbûrun ber-minvâl-i muharrer huzûr-i müşâ-
rünileyhden mâ’adâ âher mahalde terâfu’ ve istimâ’ı memnû’ iken merkûmun 
mukaddemâ mahallinde tasaddî eylediği da’vâsı hilâf-ı şart-ı vâkıf ve mugâyir-i 
şer’-i şerîf olduğu ve merkûmân tevliyet ve zâviyedârlık-ı mezkûrenin ez-her-ci-
het meşrûtilehleri bulundukları bi’l-etrâf tekrâr bâ-ma’rifet-i şer’ zâhir olmuş ol-
duğundan ber-mûceb-i istid’â tevcîhi iktizâ eylediği bi’l-fi’il Rum-İli Kâdîaskeri 
a’lem-i ulemâi’l-mütebahhirin Mevlânâ Sa’dullah edâmallahü te’âlâ fezâ’ilihu 
ile mevâlî-i izâmdan hâlâ evkâf müfettişi akzâ-i kuzâti’l-müslimîn Mevlânâ Mu-
hammed Emîn Âsaf Beg zîde fezâ’ilihu taraflarından i’lâm olunmuş olmağla 
mûcebince tevliyet ve zâviyedârlık-ı mezkûrenin merkûm Seyyid Şeyh ‘Ali’nin 
ref’inden meşrûtilehleri oldukları ‘inde’ş-şer’ zâhir ve bedîdâr olan merkûmân 
işbu râfi’ân-ı tevkî’-i refî’ü’ş-şân-ı hâkânî Seyyid Şeyh Hasan ve Seyyid Şeyh 
Hüseyin halîfeler zîde salâhihümâya ibkâ’en ber-mûceb-i nizâm vakf-ı mezbûr 
umûrunu hüsn-i idâre ve rü’yet ve hayrâtın imârıyla şart-ı vâkıfı icrâya dikkat 
(silik okunmuyor) lâzım gelen muhâsebeleri mahallinde bâ-ma’rifet-i şer’-i şerîf 
görülüb memhûr ve mümzî defterlerini cânib-i nezârete bi’l-irsâl yedlerine sû-
ret almak ve zâviye-i mezbûre derûnunda âyende ve revendeye it’âm-ı ta’âm 
etdirmek ve hilâf-ı şart-ı vâkıf ve mugâyir-i nizâm bir gûne hareket ve terk ve 
tekâsül ederler ise ref’lerinden âhere verilmek şartıyla iştirâken tevcîh ve yed-
lerine (berât i’tâ) olunmak bâbında e’âzim-i ricâl-i Devlet-i ‘Aliyyemden hâlâ 
Evkâf-ı Hümâyûnum Nâzırı iftihârü’l-a’lem ve’l-e’âzim es-Seyyid Muhammed 
Şevki dâme ‘uluvvihu i’lâm itmekle mûcebince tevcîh olunmak fermânım ol-
mağın haklarında mezîd ‘inâyet-i pâdişâhânem zuhûra gelüb bin iki yüz elli al-
tı senesi Rebî’ülâhirinin yigirmi birinci güni târihiyle müverrah verilen ru’ûs-i 
hümâyûnum mûcebince ibkâen bu berât-ı şerîfimi verdim ve buyurdum ki mer-
kûmân Seyyid Şeyh Hasan ve Seyyid Şeyh Hüseyin halîfeler zîde salâhihümâ 
merkûmun ref’inden şart-ı mezkûr üzere tevliyet ve zâviyedârlık-ı mezbûrda 
iştirâken kemâgân mutasarrıfân olub bundan evvel vazîfe-i mu’ayyenelerini ne 
vechile ahz edegelmişler ise yine ol vechile vakf-ı mezbûr mahsûlünden ahz 
eyleyeler şöyle bileler ‘alâmet-i şerîfime itimâd kılalar tahrîren fi el-yevmüs-sâli-
se ‘ışr min-şehr-i Cemâziyelevvel li-sene sitte ve hamsîn ve mi’eteyn ve elf. (13 
Cemaziyelevvel 1257).

BELGE.14: Belgenin Metni

Evkâf-ı hümâyûn-ı şahâneme mülhak evkâfdan Sivas’da vâki’ Veled-i 
dîğer ‘Ali Baba zâviyesi evkâf-ı şerîfesinden almak üzere yevmî üç akçe 
ile imâmet cihetinin tevcîhi içün olunan inhâ üzerine kuyûd-ı lâzımesi bi’l-ih-
râc muamelât-ı kalemiyesi lede’l-icmâl cihet-i mezkûre mutasarrıfı mütevellî 
Seyyid Hüseyin ibn Mehmed Tâhir’in mahlûlünden oğullarından bi’l-imtihân 
ehliyeti nümâyân olan işbu râfi’-i tevkî’-i refî’ü’ş-şân-ı hâkânî Mehmed Tâhir 
zîde-salâhehuya ber-mûceb-i nizâm bi’n-nefs bilâ-kusûr edâ-yı hidmet itmek 
ve terk ve tekâsül ider ise ref’inden âhara virilmek şartıyla bi’t-tevcîh yedine 
berât-ı ‘âlîşânım i’tâ olunmak bâbında evkâf-ı hümâyûnum nezâreti tarafın-
dan bi’t-telhîs ifâde olunarak mûcebince tevcîh olunmak fermânım olmağın 
bin iki yüz doksan iki senesi Rebiülahirinin on dokuzuncı güni bu berât-ı 
şerîfimi virdim ve buyurdum ki, mûmâileyh sâlifü’z-zikr imâmet cihetine vazî-
fe-i mersûmesiyle şart-ı mezkûr üzere mutasarrıf ola şöyle bile ‘alâmet-i şerî-
feme i’timâd kılalar tahrîren fi el-yevmü’r-râbi’ ‘ışr min-şehr-i Cemâziyelahir 
sene selâse ve tıs’în ve mi’eteyn ve elf (14 Cemâziyelahir 1273).

BELGE.14: M. TAHİR EZGİ BELGE.25 ASLI

BELGE.15: Belgenin Metni

Bin iki yüz yetmiş yedi se-
nesi Zilhiccesinin on yedinci 
güni (26 Haziran 1861) taht-ı 
‘âlî-baht-ı ‘Osmâni üzere cülûs-ı 
hümâyûn-ı meymenet-makrû-
num vâki’ olub ‘umûmen tec-
dîd-i berevât olunmak kâ’ide-i 
mer’iyye-i saltanat-ı seniyye-
den olduğuna binâ’en Nezâret-i 
Evkâf-ı Hümâyûn-ı mülûkâne-
me mülhak evkâfdan Sivas’da 
vâki’ Veled-i dîğer ‘Ali Dede 
zâviyesi vakfından almak üzere 
yevmî üç akçe vazîfeleriyle imâ-
met ciheti mutasarrıfı işbu râfi-i 
tevkî’-i refîüş-şân-ı hâkânî es-

BELGE.15: M. TAHİR EZGİ BELGE.11 ASLI

Seyyid Hüseyin’in yedinde olan ‘atîk berât bi’t-takdîm tecdîdi ricâ olunmak-
dan nâşî kuyûda mürâca’at olundukda cihet-i mezkûre bin iki yüz elli dört 
senesi Recebinin evâhiri târîhiyle mûmâileyhin el-yevm ‘uhdesinde olduğu 
tebeyyün etmiş olduğundan kaydı ve ‘atîk berâtı mûcebince tecdîden berât-ı 
şerîfim i’tâ olunmak bâbında sâdır olan fermân-ı ‘âlîşânım vechile tecdîden 
bu berât-ı hümâyûnumu verdim ve buyurdum ki, mûmâileyh üslûb-ı sâbık 
üzere cihet-i mezkûreye vazîfe-i mersûmesi ile mutasarrıf olub edâ-yı hidmet 
olundukdan sonra işbu berât-ı şerîfime mugâyir tasarrufuna taraf-ı âhardan 
müdâhale olunmaya şöyle bileler ‘alâmet-i şerîfeme i’timâd kılalar tahrîren fi 
el-yevmü’s-sâlis min-şehr-i Cemâziyelevvel li-sene tis’a ve seb’in ve mi’eteyn 
ve elf (3 Cemâziyelevvel 1279).

BELGE.16: Belgenin Metni

Bin iki yüz yetmiş yedi senesi Zilhiccetiş-şerîfesinin on yedinci güni 
taht-ı ‘âlî-baht-ı ‘Osmânî üzere cülûs-i hümâyûn-i meymenet-makrûnum vâki’ 
olub umûmen tecdîd-i berevât olmak kâide-i mer’iyye-i saltanat-ı seniyyeden 
olduğuna binâen Nezâret-i Evkâf-ı Hümâyûn-i Mülûkâneme mülhak medîne-i 
Sivas’da vâki’ müteveffâ Veled-i dîğer ‘Ali Dede zâviyesi vakfının ber-vech-
i meşrût vazîfe-i mu’ayyene ile nısf hisse zâviyedârlık ve tevliyet cihetlerinden 
zâviyedârlık ciheti mutasarrıfı evlâd-ı vâkıfdan işbu râfi’-i tevkî’-i refî’üş-şân-ı 
hâkânî es-Seyyid eş-Şeyh Hüseyin’in yedinde olan ‘atîk berât bi’t-takdîm 
tecdîdi ricâ olunmakdan nâşî kuyûda mürâca’at olundukda cihet-i mezkûre 
bin iki yüz elli altı senesi Rebiülahirinin evâhir târîhiyle mûmâileyhin el-
yevm ‘uhdesinde olduğu tebeyyün eylemiş olduğundan kaydı ve ‘atîk berâtı 
mûcebince tecdîden berât-ı şerîfim i’tâ olunmak bâbında sâdır olan fermân-ı 
‘âlîşânım vechile tecdîden bu berât-ı hümâyûnumu verdim ve buyurdum ki 
mûmâileyh üslûb-ı sâbık üzere cihet-i mezkûre hissesine vazîfe-i mu’ayyene-
i kadîmesiyle mutasarrıf olub işbu berât-ı ‘âlîşânıma mugâyir tasarrufu umû-
runa âherden müdâhale olunmaya şöyle bileler ‘alâmet-i şerîfeme i’timâd 
kılalar tahrîren fi el-yevmü’s-sâlis min-şehr-i Cemâziyelevvel li-sene tis’a ve 
seb’în ve mi’eteyn ve elf (3 Cemâziyelevvel 1279)

BELGE.16: ALİ BABA TÜRBESİNİ KORUMA YAPTIRMA VE YAŞATMA 
DERNEĞİ BELGESİ ASLI

BELGE.17: Belgenin Metni

Bin iki yüz yetmiş yedi senesi Zilhiccetü’ş-şerîfesinin on yedinci gü-
ni taht-ı ‘âlî-baht-ı ‘Osmânî üzere cülûs-ı hümâyûn-ı meymenet-makrûnum 
vâki’ olub ‘umûmen tecdîd-i berevât olunmak kâ’ide-i saltanat-ı seniyye-
den olduğuna binâ’en Haremeyn-i Muhteremeyn hazînesinden mazbût 
Üsküdar’da vâki’ merhûme ve mağfûrileha ‘Atîk Vâlide Sultân tâbe-serâhu 
evkâfından hâshâ-i Yeni-il (yırtık okunmuyor) ‘Ali Baba zâviyesi zâviyedârına 
âyende ve revendeye it’âm-ı ta’am şartıyla ta’yîn olunan dokuz akçe ile sene-
de yedi müdd hınta cerre içün verilmişler olan ‘atîk berât bi’t-takdîm tecdîdi 
ricâ olunmaktan nâşî kuyûda mürâca’at olundukda vazîfe-i cerre-i mezkûre 
tekye-yi mezkûr zâviyedârına şart-ı mezkûr üzere ta’yîn olunduğu tebeyyün 
eylemiş olduğundan kaydı ve ‘atîk berât mûcebince tecdîden berât-ı şerîfim 
i’tâ olunmak bâbında sâdır olan fermân-ı ‘âlîşânım vechile tecdîden bu berât-
ı hümâyûnumu virdim ve buyurdum ki zâviye-i mezkûreye üslûb-ı sâbık üzere 
mukâta’a-i mezbûr mâlından ta’yîn ve tahsîs olunan vazîfe-i cerre-i mezbû-
renin işbu berât-ı ‘âlîşânıma mugâyir ahz ü kabz olunmasına taraf-ı ahirden 
müdâhale olunmıya şöyle bileler ‘alâmet-i şerîfeme i’timâd kılalar tahrîren 
fi el-yevmü’s-sâlis ‘ışr min-şehr-i cemâziyelevvel li-sene tis’a ve seb’in ve 
mi’eteyn ve elf. (13 Cemâziyelevvel 1279)

BELGE.17: M. TAHİR EZGİ BELGE.41 ASLI

BELGE.18: Belgenin Metni

Kıdvetü’l-kuzât ve’l-hükkâm ma’denü’l-
fezâ’il ve’l-kelâm Yeni-il ve ___ kâdîla-
rı zîde-fazlihumâ ve kıdvetü’l-emâcid 
ve’l-ayan (Yeni-il voyvodası) zîde-mec-
dihu tevkî’-i refî’-i hümâyûn vâsıl olıcak 
ma’lûm ola ki, Medîne-i Sivas’da vâki’ 
‘Ali Baba zâviyesinde zâviyedâr olanların 
Üsküdar’da vâki’ merhûme ve mağfûri-
lehâ ‘Atîk Vâlide Sultân evkâfından olan 
Yeni-il ve tevâbi’i hâsları mahsûlünden 
almak üzere muayyen olan yevmî dokuz 

BELGE.18: ALİ BABA TÜRBESİ’Nİ KORUMA YAPTIRMA VE YAŞATMA 
DERNEĞİ BELGESİ ASLI 

akçe vazîfesiyle senevî yedi müdd hınta cerresi hâss-ı mezbûr mülhakâtın-
dan Tonus nâhiyesine tâbi’ Bağırözi maa Yabalu karyeleri mahsûlünden 
ta’yîn ve tahsîs ve ol bâbda emr-i şerîf i’tâ olunmağla hâlâ zâviye-i mezbûre 
zâviyedârı olan Seyyid Feyzullah ber-mûceb-i emr-i âli vazîfe ve cerresin 
zikrolunan karyeler mahsûlünden ahz ve istîfâ ide gelmişiken birkaç seneden 
berü nâhiye-i mezbûre subaşısı olan ‘Aliyar?  nâm kimesne mütegallibe ve 
cebâbireden olmak hasebiyle birkeç seneden berü iktizâ iden vazîfe ve cerre-
sini külliyen virmeyüb gadr itmekle li-ecli’t-terâfu’ Sivas Vâlîsi Sa’îd Kudsi ve 
mürâsele-i Şâmiyye (yırtık okunmuyor) itaat ve inkıyad itmemekle zimmetinde 
kalan vazîfe ve hıntası tahsil itdirilmek içün emr-i şerîf sudûrunu bi’l-iltimâs 
Sivas kâdîsı ‘arz ve inhâ itmekle zâviye-i mezbûre zâviyedârlarının merhû-
me-i müşârünileyha evkâfından olan Yeni-il ve tevâbi’i hâsları mahsûlünden 
muayyen olan yevmî dokuz akçe vazîfesiyle senevî yedi müdd hınta cerresi 
sâbıka hâss-ı mezbûr voyvodası Ebubekir’in ‘arz ve inhâsına binâ’en hâss-ı 
mezbûr mülhakâtından Tonus nâhiyesine tâbi’ Bağırözi maa Yabalu kar-
yeleri mahsûlünden almak üzere tahsîs olunub yetmiş iki senesinde emr-i 
şerîf verilmiş olduğı ve mukaddemâ dahi vazîfe ve hıntasını nâhiye-i mezbûre 
subaşısı edâda tekallül ider deyü ‘arz-ı hâl olundukda hâss-ı mezbûru iltizâm 
iden Sivas beglerbeğisi ma’rifeti ve ma’rifet-i şer’le görülüb faysal virilmek 
üzere yetmiş yedi senesi Şa’bân’ında emr-i şerîf verilmiş olduğı Haremeyn 
muhâsebesinden derkenâr olunmağla tevâbi’? dahi hâss-ı mezbûr voyvodası 
ma’rifeti ve ma’rifet-i şer’le görülüb zâviyedâr-ı mezbûrun subaşı-yı merkûm 
zimmetinde bâkî ve mütehakkık olan vazîfe ve cerresi her ne ise ‘alâ-eyyi-hâ-
lin tahsil ve edâ itdirilmek üzere emr-i şerîfim virilmek bâbında iftihârü’l-üme-
ra ve’l-ekabir müstecmi-i cemiü’l-me’âli ve’l-mefahir bi’l-fi’il Başdefterdârım 

olunak bâbında fermân-ı ‘âlîşânım sâdır olmuşdur buyurdum ki, hükm-i şerî-
fim vardukda bu bâbda sâdır olan emrim üzere ‘amel idüb dahi sen ki hâss-
ı mezbûr voyvodası mûmâileyhsin husûs-ı mezbûru ma’rifetin ve ma’rifet-i 
şer’le görüb zâviyedâr-ı mezbûrun subaşı-yı merkûmun zimmetinde bâkî ve 
mütehakkık olan vazîfe ve cerresi her ne ise ‘alâ-eyyi-hâlin tahsil ve edâ itdi-
rüb mugâyir-i emr-i ‘âlîşân kimesneye ‘inâd ve muhâlefet itdirmiyesiz şöyle 
bilesiz, ‘alâmet-i şerîfeye i’timâd kılasız. Tahrîren fi el-yevmü’s-sânî ‘ışrîn Mu-
harrem li-sene isnâ ve semâne mi’eteyn ve elf (22 Muharrem 1282)

BELGE.19: M. TAHİR EZGİ BELGE.20 ASLI

BELGE.19: Belgenin Metni
Medîne-i Sivas’da zâviye-i ‘Ali Baba 

(Mahallesi) ahâlîsinden işbu bâ’isü’l-kitab 
Şeyh Hüseyin Efendi ibn Mehmed Tâhir 
Efendi meclis-i hatir-i lâzımü’t-tevkirde 
takrîr-i kelâm idüb zâviye-i merkûmede 
Erzurum caddesinde on yedinci nümre-
de bir taraftan birâder-zâdem Şeyh Tâhir 
Efendi menzili ve bir taraftan Hâcı Sü-
leymân oğlı Hasan menzili ve bir taraf-
tan Hâcı Veli Ağa menzili ve bir taraftan 
tarîk-i amm ile hudûd-ı dâhiliyede fevkani 
üç bâb oda tahtani üç bâb oda ve bir fırın 
evi ve bir mikdâr havlı derûn-ı havlıda bir 
lüle ma-i leziz-i cari ve hariciye fevkani 

dört bâb oda ve bir meydan odası ve bir sofa ve bir mikdâr havlıyı müştemil 
bir bâb mülk menzil ırsen ve yine zâviye-i merkûmede cadde-i mezkûrda yigir-
mi beşinci nümrede bir taraftan Hâfız Mehmed Efendi menzili ve bir taraftan 
Hâcı Veli oğlı menzili ve bir taraftan Delice? (Velice) oğlı Mehmed menzili 
ve bir taraftan tarîk-i amm ile mahdud bir ahur ve bir samanlık ve bir mikdâr 
havlıyı müştemil bir bâb mülk-i menzil …? ve mülküm olub lakin taraf-ı şer’den 
senedim olmamağla hakîkat-i hâl erbâb-ı vukûfdan lede’l-istihbâr kıbel-i şer’-i 
şerîfden yedime bir kıt’a hüccet-i şer’iyye i’tâ olunmak murâdımdır didikde hâl 
mezbûrun (yırtık okunmuyor) eylediği minvâl-i muharrer üzere olduğu husûs-ı 
mezkûra vukûf-ı tâmları olan mahalle-i merkûmeden zeyl-i vesikada muharre-
rül-esami müslimin ihbârlarıyla zâhir ve mütehakkık olmağın vâki’ül-hâl-i hıf-
zül-makal işbu vesika bi’t-taleb ketb ü imla ve li-eclis-sened mûmâileyh Şeyh 
Hüseyin Efendi yedine i’tâ olundu fi el-yevmü’r-râbi ‘ışr ? min-Şevvâlül-mü-
kerrem sene sülüs ve semanin ve mi’eteyn ve elf (14 ? Şevvâl 1283).

BELGE.20: Belgenin Metni

(PUL) 11 Şevvâl 1324

Evkâf-ı mülhakadan Sivas’da 
vâki’ Veled-i dîğer ‘Ali Baba zâvi-
yesi vakfının vazîfe-i mu’ayyene ile 
ber-vech-i meşrût tevliyet ve zâvi-
yedârlık cihetlerinden zâviyedârlık 
cihetinin tevcîhine dâ’ir olan inhâ 
üzerine kaydı bi’l-ihrâc mu’âmele-
i kalemiyyesi lede’l-icrâ ol bâbda 
evkâf-ı hümâyûnum teftiş mahke-
mesi tarafından yazılan i’lâm ve (câ-

BELGE.20: M. TAHİR EZGİ BELGE.19 ASLI

nib-i) (yırtık) Şeyhülislâm’dan olan işâret mûceblerince zikr olunan zâviyedârlık 
cihetinin nısf hissesi mutasarrıfı evlâd-ı vâkıfdan Mehmed Tâhir’in bilâ-veled 
ve nısf-ı dîğeri mutasarrıfı yine evlâd-ı vâkıfdan es-Seyyid eş-Şeyh Hüseyin 
bin es-Seyyid eş-Şeyh Mehmed Tâhir’in sulbi kebîr oğulları İsmâ’îl ve Fey-
zullah ve Mehmed Tâhir ve ‘Abdurrezzak ile sagîr oğlı Ahi Mehmed’i terk 
ederek vefâtları vukû’uyla mahlûllerinden evlâd-ı mûmâileyhime (iştirâken 
ber-mûceb-i nizâm bi’n-nefs ve sagîr-i) (yırtık) merkûmun kesb-i istihkâkına 
değin tarafından kebîr-i mûmâileyh İsmâ’îl bi’l-beyân edâ-yı hidmet itmek 
ve zâviye-i mezbûre derûnunda âyende ve revendeye it’âm-ı ta’âm itdirmek 
ve terk ve tekâsülleri vukû’ bulmamak şartıyla bi’t-tevcîh yedlerine berât-ı 
‘âlîşânım i’tâ olunmak bâbında makâm-ı Nezâret-i Evkâf-ı Hümâyûnumdan 
bâ-telhîs ifâde kılınmağla mûcebince tevcîh olunmak fermânım olmağın bin 
iki yüz doksan iki senesi Zîlka’desinin on üçüncü güni târîhiyle bu berât-
ı hümâyûnumu virdim ve buyurdum ki, mûmâileyhim işbu râfiü’n-i tevki’-i 
refîü’ş-şân-ı hâkânî İsmâ’îl ve Feyzullah ve Mehmed Tâhir ve ‘‘Abdurrez-
zak ve sagîr Ahi Mehmed sâlifü’l-beyân zâviyedârlık cihetine evlâdiyet ve 
meşrûtiyet ve şart-ı mezkûr vazîfe-i mu’ayyenesiyle iştirâken mutasarrıf ola-
lar, şöyle bileler ‘alâmet-i şerîfeme itimâd kılalar tahrîren fi el-yevmü’s-sanî 
min-şehr-i Cemâziyelevvel li-sene sülüs ve tıs’în ve mi’eteyn ve elf. (2 Cemâ-
ziyelevvel 1293)

BELGE.21: Belgenin Metni

Evkâf-ı mülhakadan Sivas’da 
vâki’ Veled-i dîğer ‘Ali Ba-
ba zâviyesi vakfından vazîfe-i 
mu’ayyeneleriyle ber-vech-i meşrût 
tevliyet ve zâviyedârlık cihetle-
rinden tevliyet cihetinin tevcîhine 
dâ’ir varid olan inhâ üzerine kay-
dı bi’l-ihrâc mu’âmele-i kalemiy-
yesi lede’l-icrâ ol bâbda evkâf-ı 
hümâyûnum teftiş mahkemesi ta-
rafından olunan i’lâm mûcebince 
zikr olunan tevliyet cihetinin nısf 

BELGE.21: M. TAHİR EZGİ BELGE.22 ASLI

hissesi mutasarrıfı evlâd-ı vâkıfdan Mehmed Tâhir bilâ-veled ve nısf-ı dîğeri 
mutasarrıfı evlâd-ı vâkıfdan es-Seyyid eş-Şeyh Hüseyin bin es-Seyyid eş-
Şeyh Mehmed Tâhir’in sulbı kebîr oğulları İsmâ’îl ve Feyzullah ve Meh-
med Tâhir ve Abdürrezzak ile sagîr oğlı Ahi Mehmed’i terk iderek vefâtları 
vukû’uyla mahlûllerinden evlâd-ı mûmâileyhime iştirâken tevcîh ve sagîr-i 
merkûmun kesb-i istihkâkına değin hıdmet-i lâzımesini karındaşı kebîr İsmâ’îl 
kâ’immakâmlık vechile idâresi ? ve vakf-ı mezbûrun beher sene (muhâsebesi 
rü’yet) olunmak ve hilâf-ı şart-ı vâkıf ve mugâyir-i nizâm bir gûne (yırtık okun-
muyor) şartıyla bi’t-tevcîh yedlerine berât-ı ‘âlîşânım i’tâ olunmak bâbında 
makâm-ı Nezâret-i Evkâf-ı Hümâyûnumdan bi’t-telhîs ifâde kılınmağla 
mûcebince tevcîh olunmak fermânım olmağın bin iki yüz doksan iki senesi 
Zîlka’desinin on üçüncü güni târîhiyle bu berât-ı hümâyûnumu virdim ve 
buyurdum ki mûmâileyh işbu râfiun-ı tevkî’-i refî’üş-şân-ı hâkânî İsmâ’îl ve 
Feyzulllah ve Mehmed Tâhir ve Abdürrezzak ve sagîr Ahi Mehmed sâlifüz-
zikr tevliyet cihetine evlâdiyet ve meşrûtiyet ve şart-ı mezkûr üzere vazîfe-i 
mu’ayyenesiyle iştirâken mutasarrıf olalar, şöyle bileler ‘alâmet-i şerîfeme 
i’timâd kılalar tahrîren fi el-yevmü’s-sânî min-şehr-i Cemâziyelevvel li-sene 
selâse ve tıs’în ve mi’eteyn ve elf. (2 Cemâziyelevvel 1293).

BELGE.22/B: M. TAHİR EZGİ BELGE ASLI

A yüzü

 B yüzü

BELGE.23: Belgenin Metni

BELGE.24: Belgenin Metni

Saltanat-ı seniyyemizin muhâfaza-i hukûk ve şân ve şevketi içün Yunan 
devletiyle vukû’ bulan muhârebâtta sunûf-ı ‘asakir-i şahânemin bi-avnillahi 
te’âlâ ihrâz eyledikleri muzafferiyetin ve meydâna koydukları âsâr-ı besâlet ve 
şeca’atin ilel-ebed tezkiri ve münferiden her birinin ibrâz ittikleri me’ser-i dilîrî 
merdângînin takdîri zımnında te’sîs ve ihdâs edilmiş olan nişân-ı mahsûs-ı 
iftihâra Hâssa Ordu-yi Hümâyûnum Redif Dokuzuncu Alayının Birinci Ankara 
Taburunun Üçüncü Bölük Onuncu Şu’benin Beşinci Neferi Hüseyin kesb-i 
istihkâk itmiş ve bir kıt’ası kendüsine ihsân kılınmış olmağla işbu berât-ı 
‘âlîşân-ı mevhibet-unvan-ı mülükânem tasdîr ve i’tâ kılındı tahrîren fi el-
yevmü’s-sâlise min şehr-i Zîlka’de li-sene erba’a ‘ışr ve selâsemi’eteyn ve elf 
(3 Zîlka’de 1314).

BELGE.24: ALİ BABA TÜRBESİNİ KORUMA YAPTIRMA VE YAŞATMA 
DERNEĞİ BELGESİ ASLI

BELGE.25: Belgenin Metni

der-i devlet-i mekîne ‘arz-ı dâ’î-i kemîneleridir ki, nezâret-i evkâf-ı 
hümâyûn-ı mülûkâneye mülhak evkâfdan Medîne-i Sivas’ta vâki’ sadr-ı esbak 
Rüstem Paşa hâcesi Büyük ‘Ali Baba hazretlerinin zâviyesi vakfının vazîfe-i 
mu’ayyene ile tevliyet ve zâviyedârlık cihetleri vâkıf-ı mumâileyhin dokuz yüz 
elli üç târîhiyle müverrah bir kıt’a vakfiye-i ma’mûl-bihâsı mûcebince kendü-
sünün irtihâlinden sonra evlâd-ı evlâd-ı evlâd-ı evlâdına meşrût ve te’âmül-i 
kadîmi dahi ol vechile cari olageldiğinden ciheteyn-i mezkûreteyne vâkıf-ı 
mumâileyhin evlâd-ı evlâdlarından Dervîş İbrâhîm ve Şeyh Mustafâ Efendi-
ler ve Aişe ve Emine ve Sâniye Hatunlardan her biri mürûr iden bin iki yüz 
seksen iki senesi Cemâziyelahirinin yigirmi sekizinci târîhleriyle müver-
rahlar iki kıt’a berât-ı şerîf-i ‘âlîşân mûceblerince müştereken ve mütesâviyen 
mutasarrıflar iken mezbûrundan Şeyh Mustafâ Efendi ve Emine ve Sâniye 
Hatunlardan her biri bilâ-veled ve mezbûr Dervîş İbrâhîm Efendi defter-i 
nüfûsda Medîne-i mezbûre mahallâtından zâviye-i ‘Ali Baba mahallesinin 
birinci hânesinin üçüncü ve dokuzuncu nümrelerinde mukayyedler sulbi 
kebîr oğlı Şeyh ‘Ali Efendi ve sulbi sagîr oğlı Ahmed’i ve mezbûre Aişe Ha-
tun dahi sadr-ı kebîr oğlı ‘Ali Rızâ Efendi ve sadriye-i kebîre kızları Mevlü-
de ve Emine Hatunları terk ederek yek dîğeri müte’âkiben bundan akdem 

BELGE.25: ALİ BABA TÜRBESİ’Nİ KORUMA YAPTIRMA VE YAŞAT-
MA DERNEĞİ BELGESİ ASLI

mu’attal kalmış ve ciheteyn-i mezkûreteyn beş hisse i’tibâriyle birer hisse-
den üç hissesinin ber-mûceb-i şart-ı vâkıf ve ‘amel-i kadîm mezbûr ‘Ali Rızâ 
Efendi kız karındaşları mezbûretan Mevlüde ve Emine Hatunlardan her biri 
‘uhdelerine tevcîh olunmak üzere îcâb iden i’lâm-ı şer’î bin üç yüz on yedi 
senesi Muharremü’l-haramının beşinci güni târîhiyle başkaca tanzîm ve 
takdîm kılınmış ve mezbûr Şeyh ‘Ali Efendi ve Ahmed’den her birinin vâkıf-ı 
mumâileyhin evlâd-ı evlâdlarından olarak ciheteyn-i mezkûreteynin iki hisse-
sinin dahi ber-mûceb-i şart-ı vâkıf ve ‘amel-i kadîm meşrûtilehâları oldıkları 
ve mezbûr Şeyh ‘Ali Efendi’nin ciheteyn-i mezkûreteyn hidmetleri karındaşı 
sagîr-i mezbûr Ahmed’in hin-i bülûğ ve kesb-i iktidârına değin bi’l-asâle ve 
bi’n-niyâbe edâ ve îfâya mukdedir bulunduğı medîne-i merkûme mahkeme-
sinde ma’kûd meclis-i şer’îmizde evkâf muhâsebecisi rif’atlü İsmâ’îl Hakkı 
Efendi hâzır olduğu hâlde bi-garaz erbâb-ı vukûfdan ve medîne-i mezbûre 
sâkinlerinden Hâfız Hoca-zâde Hâfız Hasan Efendi ibn İbrâhîm Efendi ve 
Mustafâ (Mıstî) Ağa-zâde ‘Osmân Efendi ibn Mehmed Ağa ve Ağca oğlı 
Hüseyin Ağa ibn ‘Ömer ve Topbaş-zâde Hâfız ‘Osmân Efendi ibn Hâfız 
Ahmed Efendi nâm kimesnelerden her birinin ‘alâ-tarîkü’ş-şehâde meclis-i 
şer’îde vâki’ olan ifâde ve ihbârlarından lede’ş-şer’ü’l-enver zâhir ve nümâyân 
olmuş olmağın sagîr-i mezbûr Ahmed’in hin-i bülûğ ve kesb-i iktidârına değin 
kebîr karındaşı mezbûr Şeyh ‘Ali Efendi tarafından bi’l-asâle ve bi’n-niyâbe 
îfâ-yı hidmet olunmak şartıyla sâlifü’z-zikr tevliyet ve zâviyedârlık cihetleri-
nin beş hissede iki hissesinin ber-mûceb-i şart-ı vâkıf ve ‘amel-i kadîm işbu 
bâ’isü’l-’arz-ı ubudiyet mezbûrân Şeyh ‘Ali Efendi ve Ahmed’den her biri 
‘uhdelerine vazîfe-i mu’ayyene-i kadîmesiyle münâsafaten ve müştereken 
tevcîh ve yedlerine bir kıt’a berât-ı şerîf-i ‘âlîşân sadaka ve ihsân buyurılmak 
ricâsıyla vâki’ü’l-hâl bi’l-iltimâs pâye-i serîr-i saltanat-ı a’lâya ‘arz ve i’lâm 
olundı el-emr li-hazret-i men-lehü’l-emr fi el-yevmü’l-hâmis ve ‘ışrîn min-
şehr-i Saferü’l-hayr li-sene seb’a ve ‘ışr ve selâse mi’eteyn ve elf (25 Safer 
1317)

el-abdü’d-dâ’î li-devâm-ı Devlet-i ‘Aliyyeti’l-‘Osmâniye 

şehri es-seyyid Hâfız ‘Osmân Nûrî el-mevâlî-hilâfe bi-medîne-i Sivas

BELGE.26: Belgenin Metni

A Yüzü

İFA-YI HİDMET TEZKİRESİ

Sancak ve kazâ ve karyesiyle ismi ve pederinin ismi ve lakabı

Sivas’ın zâviye-i ‘Ali Baba mahallesinden Tekkenişin oğlı Feyzullah bin 
Hüseyin

74
Dârende-i tezkire

Dördüncü (kol)ordu-yı hümâyûn redif altmış birinci alayı birinci taburunun bi-
rinci ___ bölüğü efrâdından olub nizâmı vechile ikmâl-i müddet-i redife ederek 
___ târîhinde sınıf-ı mustahfıza nakl etmiş olan bâlâda isim ve künyesiyle eşkâli 
muharrer Feyzullah nizâm-ı müessesine tevfikân müddet-i mustahfaza olan altı 
seneyi itmam etmiş olduğundan (okunmuyor) bütün hidmet-i ‘askeriyeden ihrâc 
olunduğunı mübeyyin işbu îfâ-yı hidmet tezkiresi terkîm ve yedine i’tâ olundı

B Yüzü

(İşbu) tezkire üç yüz dokuz senesi müstahfızı olub tevellüdü îcâbınca üç 
yüz on beş senesinde ihrâc olunmuşdur fi 13 Ağustos sene 316.

BELGE.26/A: M. TAHİR EZGİ BELGE.10 ASLI

BELGE.26/B: M. TAHİR EZGİ BELGE.10 ASLI

BELGE.27: Belgenin Metni

Bismillah 

Guruş  Senesi

51                320

Veled-i dîğer ‘Ali Baba vak-
fına merbût kurânın istirdâdı 
olub mâl sandığına yalnız elli bir 
guruşdur.

Veled-i dîğer ‘Ali Baba vak-
fına merbût kurânın üç yüz yi-
girmi senesi bedelinden olarak 
ber-vech-i bâlâ yalnız elli bir 
guruş Sivas mâl sandığından 
tamâmen makbûzum olmuşdur 
fi 3 Kânûnievvel 322

BELGE.27: M. TAHİR EZGİ BELGE.48 ASLI

(Pul) Zâviyedâr-ı vakf-ı mezbûr

(Mühür)

______________________[]________________________

Bismillah 

Guruş Senesi

230   319

Veled-i dîğer ‘Ali Baba vakfına merbût kurânın istirdâdı olub mâl sandığı-
na yalnız iki yüz otuz guruşdur.

Veled-i dîğer ‘Ali Baba vakfına merbût kurânın üç yüz on dokuz senesi 
bedelinden istirdâd olarak ber-vechi bâlâ yalnız iki yüz otuz guruş Sivas mâl 
sandığından tamâmen makbûzum olmuşdur fi 2 Kânûnievvel 319

(Pul) Zâviyedâr-ı vakf-ı mezbûr

(Mühür)

BELGE.28: Belgenin 
Metni

Bismillah

Guruş Senesi

274   320

Veled-i dîğer ‘Ali Ba-
ba vakfına merbût mem-
leha bedelinden mekteb 
ta’mîrâtına karşılık yalnız iki 
yüz yetmiş dört guruşdur.

Sivas’da kâ’in Veled-i 
dîğer ‘Ali Baba vakfına 
merbût memlehanın üç 

BELGE.28: M. TAHİR EZGİ BELGE.50 ASLI

yüz yigirmi senesi bedelinden mekteb ta’mîrâtına karşılık ber-vech-i bâlâ 
yalnız iki yüz yetmiş dört guruş Sivas mâl sandığından tamâmen makbûzum 
olmuşdur. Fi 3 Kânûnievvel 322

(Pul) Zâviyedâr-ı vakf-ı mezbûr

(Mühür)

______________________[]________________________

Bismillah

Guruş Senesi

177   319

Veled-i dîğer ‘Ali Baba vakfına merbût memleha bedelinden mekteb 
ta’mîrâtına karşılık yalnız yüz yetmiş yedi guruşdur.

Sivas’da vâki’ Veled-i dîğer ‘Ali Baba vakfına merbût memlehanın üç 
yüz on dokuz senesi bedelinden mekteb ta’mîrâtına karşılık olarak ber-
vech-i bâlâ yalnız yüz yetmiş yedi guruş Sivas mâl sandığından tamâmen 
makbûzum olmuşdur. Fi 2 Kânûnievvel 319

(Pul) Zâviyedâr-ı vakf-ı mezbûr

(Mühür)

ni BELGE.29: M. TAHİR EZGİ BELGE.15 ASLI

BELGE.29: Belgenin Metni

niBELGE.30: M. TAHİR EZGİ BELGE.17 ASLI

BELGE.30: Belgenin Metni

BELGE.31: Belgenin Metni

Der-i devlet-i mekîne ‘arz-ı dâ’î-i kemîneleridir ki, Nezâret-i Evkâf-ı Hümâyûn-ı 
mülûkâneye mülhak evkâfdan medîne-i Sivas’da vâki’ Veled-i dîğer ‘Ali Baba 
zâviyesi vakfının vazîfe-i mu’ayyene ile tevliyet ve zâviyedârlık cihetlerinden 
tevliyet cihetine bin iki yüz doksan üç sene-i hicriyesi Cemâziyelevvelisinin 
ikinci güni târîhiyle müverrah bir kıt’a berât-ı ‘âlîşân mantûk-ı münîfince mu-
tasarrıflar olan medîne-i merkûme mahallâtından Zâviye-i ‘Ali Baba Mahal-
lesinden Tekyenişin-zâdeler Şeyh İsmâ’îl ve Feyzullah ve Mehmed Tâhir 
ve ‘Abdurrezzak ve Ahi Mehmed beni Şeyh Hüseyin Efendi nâm karın-
daşlardan mûmâileyhima Şeyh İsmâ’îl ve Ahi Mehmed’den her biri bilâ-
veled bundan akdem birbirini müte’âkiben vukû’-ı vefâtlarına mebni tevliyet-i 
mezkûreden mutasarrıf oldukları hisseleri umûru mahlûl ve mu’attal kalmış ve 
mûmâileyhimden hâzır-ı bi’l-meclis Mehmed Tâhir ve gâ’ibân-ı ‘an-il-meclis 
Feyzullah ve ‘Abdurrezzak Efendiler ber-vech-i meşrût tevliyet-i mezkûrenin 
muhıkk-ı meşrûtilehleri olub tevliyet-i mezkûre umûrını idâre ve rü’yete muk-
tedir oldukları medîne-i merkûme mahkeme-i şer’iyesinde ma’kûd meclis-i 
şer’iyyede meclis-i idâre-i vilâyetden müfti-i belde faziletli Mehmed Fehîm 
ve Sivas vilâyeti evkâf muhâsebecisi rif’atlü Mehmed Fehmî Efendiler hâzır 
oldukları hâlde mahalle-i merkûme ahâlîsinden Arab-zâde Hüseyin Efen-
di ibn Hüseyin ve Hüseyin Beg-oğlu ‘Osmân Çavuş ibn Süleymân ve 
Mûsâ Beg-oğlu ‘Ömer Ağa ibn Hâfız Ahmed Efendi nâm kimesnelerin âlâ-

BELGE.31: M. TAHİR EZGİ BELGE.2 ASLI

nitarîkü’ş-şehâde meclis-i ma’kûd-ı mezkûrda vâki’ olan ifâde ve ihbârlarından 
lede’ş-şer’ül-enver zâhir ve nümâyân ve mûmâileyhimden Feyzullah Efendi 
mahalle-i merkûmenin dördüncü hânesinin birinci ve Mehmed Tâhir Efen-
di ikinci ve ‘Abdurrezzak Efendi dahi üçüncü numerolarında mukayyed 
oldukları dahi lede’l-havâle nüfûs nezâretinden mevrûd ve memhûr kün-
ye pusulaları münderecâtından müstebân olmağla binâ’en’aleyh tevliyet-i 
mezkûreden hisse-i merkûmelerinin karındaşları müteveffiyân-ı mezbûrân 
Şeyh İsmâ’îl ve Ahi Mehmed Efendiler mahlûlâtından işbu bâ’isûn-ı ‘arz-ı 
‘ubûdiyet hâzır ve gâ’ibân-ı mezbûrûn Feyzullah ve Şeyh Mehmed Tâhir ve 
‘Abdurrezzak Efendilerin ‘uhdelerinde bulunan kadîm hisselerine ilhâken 
vazîfe-i mu’ayyene-i kadîmesiyle müştereken tevcîh ve yedlerine birer kıt’a 
berât-ı şerîf-i ‘âlîşân sadaka ve ihsân buyurulmak ricâsıyla vakiü’l-hâl bi’l-
iltimâs pâye-i serîr-i saltanat-ı a’lâya ‘arz ve i’lâm olundı el-emr li-hazret-i 
men-lehü’l-emr fi es-selh-i min-şehr-i Şevvâlü’l-mükerrem li-sene selâse ve 
‘ışrîn ve selâse ve elf (1323 yılı Şevvâlinin son günü)

el-Abdü’d-dâ’î

li-Devleti’l-’Aliyyeti’l-‘Osmâniye

Seyyid Hasan? Nasruddin el-müvel-hilâfe bi-medîne-i Sivas

BELGE.32: M. TAHİR EZGİ BELGE.39 ASLI

BELGE.32: Belgenin Metni

Der-i devlet-i mekîne ‘arz-ı dâ’î-i kemîneleridir ki, nezâret-i evkâf-ı 
hümâyûn-ı mülûkâneye mülhak evkâfdan medîne-i Sivas’da vâki’ Veled-i 

ni dîğer ‘Ali Baba zâviyesi vakfından almak üzere vazîfe-i mu’ayyene ile ber-
vechi meşrût nısf hisse tevliyet ve yine vakf-ı mezbûrdan almak üzere vazîfe-i 
mu’ayyene ile ber-vechi meşrût kezâlik nısf hisse zâviyedârlık cihetlerine bin 
iki yüz doksan üç senesi Cemâziyelevvelinin ikinci güni târîhleriyle mü-
verrahlar iki kıt’a berât-ı şerîf-i ‘âlîşân mantûk-ı münîfince mutasarrıflar olan 
evlâd-ı vâkıfdan İsmâ’îl ve Feyzullah ve Mehmed Tâhir ve ‘Abdurrezzak 
ve Ahi Mehmed Efendiler benî Şeyh Hüseyin Efendi nâm karındaşlardan 
İsmâ’îl ve Ahi Mehmed Efendilerin bilâ-veled vukû’-ı vefâtlarına mebni yerle-
ri hâli ve ciheteyn-i mezkûreteyn hisseleri umûru mahlûl ve mu’attal kalmış ve 
müteveffiyân-ı mezbûrânın mutasarrıf oldukları ciheteyn-i mezkûreteynden 
tevliyet cihetinde olan hisseleri mahlûllerinden karındaşları mûmâileyhim 
Şeyh Tâhir ve Feyzullah ve ‘Abdurrezzak Efendilere kadîm ‘uhdelerinde 
bulunan hisselerine ilhâken tevcîh buyurulmak üzere bin üç yüz yigirmi üç 
senesi Şevvâlü’l-mükerreminin selhi güni târîhiyle îcâb iden i’lâm-ı şer’îsi 
cânib-i şer’den i’tâ kılınmış ise de kable’t-tevcîh mûmâileyh ‘Abdurrezzak 
Efendi’nin dahi sulbi kebîr oğlı Şeyh Hasan ve sulbi sagîr oğlı Şeyh Hüse-
yin Efendileri terkle ahiren vefât iderek anın dahi ciheteyn-i mezkûreteynde 
olan hisseleri umûru mahlûl ve mu’attal kalmış ve cihet-i mezkûreler peder ve 
‘ammîleri müteveffûn-i mezbûrundan münhal olan hisseleri mezbûrân Şeyh 
Hasan ve Şeyh Hüseyin Efendilere tevcîh olunmak üzere îcâb iden i’lâm-ı 
şer’îsi başkaca tanzîm ve i’tâ olunmuş ve mûmâileyhima Feyzullah ve Şeyh 
Tâhir Efendiler evlâd-ı vâkıfdan olarak münhal olan ciheteyn-i mezkûreteyn 
hisse-i merkûmelerinin bi-hakkın meşrûtilehleri olub tevliyet ve zâviyedârlık 
vazîfelerini müştereken ve sâ’irelerine ma’an idâre ve rü’yete ehil ve erbâb 
oldukları ve zâviye-i mezkûre de el-yevm ma’mûr ve mevcûd olub derûnunda 
âyende ve revendeye it’âm-ı ta’âm idildiği medîne-i merkûme mahkemesin-
de makud meclis-i şer’îmizde meclis-i idâre-i vilâyetden müfti-i belde fa-
ziletli Mehmed Fehîm ve Sivas vilâyeti evkâf muhâsebecisi ‘izzetlü Meh-
med Fehmî Efendiler hâzır oldukları hâlde medîne-i mezbûre mahallâtından 
Zâviye-i ‘Ali Baba Mahallesi ahâlîsinden Kara Ahmed oğlı Hayranlı? Hüse-
yin Ağa ibn Hasan bin ‘Abdullah ve Konyalı oğlı Halil Ağa ibn Mehmed 
bin Halil ve Gökçe Bostan Mahallesi ahâlîsinden Çaşkurlı oğlı Hâfız ‘Ömer 
Efendi ibn ‘Ömer Ağa bin Seyyid Mehmed ve Sufi Himmet Mahallesi 
ahâlîsinden Macun Ağası-zâde Mehmed Cemâleddin Efendi ibn Mehmed 
Nûrî Efendi bin Şâkir Ağa nâm kimesnelerin ‘alâ-tarîkü’ş-şehâde meclis-i 
şer’de vâki’ olan ifâde ve ihbârlarından inde’ş-şer’ül-enver zâhir ve mütehak-
kık olub zikr olınan iki kıt’a berât-ı şerîf-i ‘âlîşânın sûret-i musaddakaları dahi 
matviyyen ‘arz ve takdîm kılınmış ve mûmâileyhimadan Feyzullah Efendi’nin 

nimezkûr Zâviye-i ‘Ali Baba Mahallesinin dördüncü hânesinin birinci ve Meh-
med Tâhir Efendi’nin dahi hâne-i mezkûrun ikinci nümrelerinde mukayyed 
oldıkları lede’l-havâle nüfûs nezâretinden mevrûd ve memhûr künye pusu-
laları münderecâtından müstebân olmuş olmağla binâ’en’aleyh tevliyet ve 
zâviyedârlık cihetlerinin hisse-i merkûmelerinden karındaşları müteveffiyân-ı 
mezbûrân İsmâ’îl ve Ahi Mehmed Efendilerin ber-vech-i muharrer mutasar-
rıf oldıkları beşer hisseden birer hissesinin üçer hisse i’tibâriyle ikişer hissesi-
nin işbu bâ’isân-ı ‘arz-ı ubudiyet mûmâileyhima Feyzullah ve Mehmed Tâhir 
Efendiler dailerine ‘uhdelerinde bulunan kadîm hisselerine ilhâken vazîfe-i 
mu’ayyene-i kadîmeleriyle mesviyyen ve müştereken tevcîh ve yedlerine bir 
kıt’a berât-ı şerîf-i ‘âlîşân sadaka ve ihsân buyurulmak ricâsıyla vak’ül-hâl 
bi’l-iltimâs pâye-i serîr-i saltanat-ı ‘a’lâya ‘arz ve i’lâm olundı el-emr li-hazret-i 
men-lehü’l-emr fi el-yevmü’l-hâdî ‘ışr min-şehr-i Şevvâlü’l-mükerrem li-sene 
erba’a ve ‘ışrîn ve selâse- ve elf  (11 Şevvâl 1324).

ni BELGE.33: M. TAHİR EZGİ BELGE.49 ASLI

BELGE.33: Belgenin Metni

Bismillah

Guruş Senesi

107              321

Veled-i dîğer ‘Ali Baba vak-
fına merbût memleha bedelin-
den mekteb ta’mîrâtına karşılık 
yalnız yüz yedi guruşdur.

Sivas’da kâ’in Veled-i dîğer 
‘Ali Baba vakfına merbût mem-
lehanın üç yüz yigirmi bir se-
nesi bedelinden ta’mîrât karşı-
lığı olarak ber-vech-i bâlâ yalnız 
yüz yedi guruş Sivas mâl sandı-
ğından tamâmen makbûzum olmuşdur. Fi 3 Kânûnievvel 322

(Pul) Zâviyedâr-ı vakf-ı mezbûr

(Mühür)

__________________[]_________________

Bismillah

Guruş Senesi

204              315

Veled-i dîğer ‘Ali Baba vakfına merbût memleha bedelinden istirdâd ola-
rak mâl sandığına yalnız iki yüz dört guruşdur.

Sivas’da vâki’ Veled-i dîğer ‘Ali Baba vakfına merbût memlehanın üç yüz 
on beş senesi bedelinden istirdâd olarak ber-vechi bâlâ yalnız iki yüz dört 
guruş Sivas mâl sandığından tamâmen makbûzum olmuşdur fi 3 Kânûnievvel 
322 (16 Aralık 1906)

(Pul) Zâviyedâr-ı vakf-ı mezbûr

(Mühür)

BELGE.34: Belgenin Metni

Bismillah

Guruş Senesi

696   316

20 para

Veled-i dîğer ‘Ali Baba vakfı-
na merbût memleha bedelinden 
mektep ta’mîrâtına karşılık yalnız 
696 guruştur.

Sivas’ta vâki’’ Veled-i dîğer ‘Ali 
Baba vakfına merbût memlehanın 
üç yüz on altı senesi bedelinden 
ta’mîrât karşılığı olarak ber-vech-i 
bâlâ yalnız altı yüz doksan altı guruş yigirmi parayı Sivas mâl sandığından 
makbûzum olmuştur. 3 Kânûnievvel 322

__________________[]_________________

Bismillah

Guruş Senesi

774  317

Veled-i dîğer ‘Ali Baba vakfına merbût memleha bedelinden mekteb 
ta’mîrâtına karşılık yalnız yedi yüz yetmiş dört guruştur.

Sivas’ta vâki’ Veled-i dîğer ‘Ali Baba vakfına merbût memlehanın üç yüz 
on yedi senesi bedelinden mektep ta’mîrâtına karşılık olarak ber-vech-i bâlâ 
yalnız yedi yüz yetmiş dört guruş Sivas mâl sandığından makbûzum olmuş-
dur.

BELGE.34: M. TAHİR EZGİ BELGE.51ASLI

BELGE.35: Belgenin Metni

Bismillah

Guruş Senesi

488   318

Para

20

Kurâ bedelinden istirdâd olub mâl sandığına i’tâsı lâzım gelen yalnız dört 
yüz seksen sekiz guruşdur.

Veled-i dîğer ‘Ali Baba vakfına merbût kurânın üç yüz on sekiz senesi 
bedelinden istirdâd olarak ber-vech-i bâlâ yalnız dört yüz seksen sekiz guruş 
yigirmi parayı Sivas mâl sandığından tamâmen makbûzum olmuşdur. Fi 3 
Kânûnievvel 322

(Pul) Zâviyedâr-ı vakf-ı mezbûr

(Mühür)

BELGE.36: Belgenin Metni

Bismillah 

Guruş  Senesi

1269   322

Veled-i dîğer ‘Ali Baba vakfına merbût memleha bedelinden mekteb 
ta’mîrâtına karşılık yalnız bin iki yüz altmış dokuz guruşdur.

Sivas’da kâ’in Veled-i dîğer ‘Ali Baba vakfına merbût memlehanın üç 
yüz yigirmi iki senesi bedelinden mekteb karşulığı olarak ber-vechi bâlâ yal-
nız bin iki yüz altmış guruş Sivas mâl sandığından makbûzum olmuşdur. fi 
Kânûnievvel 322

(Pul) Zâviyedâr-ı vakf-ı mezbûr

(Mühür) İsmâ’îl

BELGE.35: M. TAHİR EZGİ BELGE.52 ASLI

BELGE.36: M. TAHİR EZGİ BELGE.45 ASLI

BELGE.37: Belgenin Metni



Türk Kültürü ve Hacı Bektaş Velî Araştırma Dergisi / Sayı 5190

S
iv

as
 A

li 
B

ab
a 

Z
av

iy
es

i V
ak

fi 
B

el
ge

le
rin

in
 A

sl
i v

e 
G

ün
üm

üz
 H

ar
fle

riy
le

 M
et

ni BELGE.38: M. TAHİR EZGİ BELGE.12 ASLI

BELGE.38: Belgenin Metni

niBELGE.39: M. TAHİR EZGİ BELGE.1ASLI

BELGE.39: Belgenin Metni

BELGE.40: Belgenin Metni

der-i devlet-i mekîne ‘arz-ı dâ’î kemîneleridir ki, Nezâret-i Evkâf-ı 
Hümâyûn-ı mülûkâneye mülhak evkâfdan medîne-i Sivas’da vâki’ Veled-i 
dîğer ‘Ali Baba zâviyesi vakfından almak üzere vazîfe-i mu’ayyene ile ber-
vech-i meşrût nıf hisse tevliyet ve yine vakf-ı mezbûrdan almak üzere vazîfe-i 
mu’ayyene ile ber-vech-i meşrût kezâlik nısf hisse zâviyedârlık cihetlerine bin 
iki yüz doksan üç senesi Cemâziyelevvelinin ikinci güni târîhleriyle mü-
verrahlar iki kıt’a berât-ı şerîf-i ‘âlîşân mantûk-ı münîfince mutasarrıflar olan 
evlâd-ı vâkıfdan İsmâ’îl ve Feyzullah ve Mehmed Tâhir ve ‘Abdurrezzak ve 
Ahi Mehmed Efendiler benî Şeyh Hüseyin Efendi nâm karındaşları İsmâ’îl 
ve Ahi Mehmed Efendilerin bilâ-veled vukû’-ı vefâtlarına mebni yerleri hâlî 
ve ciheteyn-i mezkûreteyn hisseleri umûru mahlûl ve mu’attal kalmış ve 
müteveffiyân-ı mezbûrânın mutasarrıf oldukları ciheteyn-i mezkûreteynden 
tevliyet cihetinde olan hisseleri mahlûlâtdan karındaşları mûmâileyhim Şeyh 
Tâhir ve Feyzullah ve ‘Abdurrezzak Efendilerin kadîm ‘uhdelerinde bulunan 
hisselerine ilhâken tevcîh buyurulmak üzere îcâb iden i’lâm-ı şer’îsi bin üç 
yüz yigirmi üç senesi Şevvâlü’l-mükerreminin selhi güni târîhiyle cânib-i 
şer’den i’tâ kılınmış ise de kable’t-tevcîh benûn-i mezbûrundan Feyzullah 
Efendi’nin dahi sulbi sagîr oğlı Şeyh ‘Ali’yi terkle vukû’-ı vefâtıyla ciheteyn-i 
mezkûreteynden ber-vech-i muharrer mutasarrıf olduğu hisseleri mahlûl ve 

BELGE.40: M. TAHİR EZGİ BELGE.23 ASLI

nimu’attal kalmış ve sagîr-i mezbûrun hin-i bülûğ ve kesb-i iktidârına değin 
ciheteyn-i mezkûreteyn hidmetleri kendi hisseleriyle beraber bi’n-niyâbe edâ 
ve ifâya ‘ammîsi mûmâileyh Tâhir Efendi huzûr-ı şer’de taahhüd eylemiş ve 
sagîr-i mezbûr müteveffâ-yı mezbûr Feyzullah Efendi’nin sulbi sagîr oğlı ve 
bu vechle evlâd-ı evlâd-ı vâkıfdan olarak ciheteyn-i mezkûreteyn hisselerinin 
bi-hakkın meşrûtilehleri ve müteahhid-i mûmâileyh Tâhir Efendi’nin hisse-i 
mezkûreler hidmetlerini kendi hisseleriyle ma’an idâre ve rü’yete ehil ve erbâb 
olduğu zâviye-i mezkûre de el-yevm ma’mûr ve mevcûd olub derûnunda 
âyende ve revendeye it’âm-ı ta’am edildiği medîne-i merkûme mahkeme-
sinde ma’kûd meclis-i şer’îmizde hâlâ Sivas vilâyeti evkâf muhâsebecisi ‘iz-
zetlü Mahmûd Pertev Efendi hâzır olduğu hâlde Sivas’ın Gökçe Bostan 
Mahallesi ahâlîsinden Çaşkurlı oğlı ‘Ömer Efendi ibn ‘Ömer bin Seyyid 
Mehmed ve Sufî Himmet Mahallesi ahâlîsinden Kassab Hâcı oğlı Ataul-
lah Efendi bin Mehmed Esad ve Zâviye-i ‘Ali Baba Mahallesi ahâlîsinden 
Kethüdâ Hâfız Efendi-zâde Sadeddin Efendi ibn Hasan Efendi bin Hâfız 
Mehmed nâm sikât-ı hüccetül-kelimatın ala-tarîküş-şehâde vâki’ olan ifâde 
ve ihbârlarından zâhir ve mütehakkık olub zikrolunan berât-ı ali ve i’lâm-ı 
şer’îlerin sûret-i musaddakaları merbûten ‘arz ve takdîm kılınmış ve sagîr-i 
mezbûr Şeyh ‘Ali Efendi’nin marüz-zikr zâviye-i ‘Ali Baba mahallesinin alt-
mış yedinci hânesinin ikinci nümeresinde mukayyed idügi de lede’l-havâle 
Nüfûs Nezâretinden muhrec ve memhûr bir kıt’a künye pusulası me’âlinden 
müstebân olmuş olmağın binâ’en-’aleyh hin-i bülûğ ve kesb-i iktidârına de-
ğin ‘ammî ve müştereki müteahhid-i mûmâileyh Tâhir Efendi tarafından 
bi’n-niyâbe îfâ-yı hıdmet olunmak şartıyla mahlûlünden nısf hisse tevliyet ve 
nısf hisse zâviyedârlık cihetlerinden beş hissede birer hissesiyle mezkûr beş 
hissenin ikişer hissesi de üçer hisseden birer hissesinden her birinin pederi 
müteveffâ-yı mezbûr Feyzullah Efendi’nin mahlûlünden işbu bâ’isül-’arz ibn 
sagîr-i mezbûr Şeyh ‘Ali Efendi ‘uhdesine vazîfe-i mu’ayyene-i kadîmesiyle 
tevcîh ve yedine bir kıta berât-ı şerîf-i ‘âlîşân sadaka ve ihsân buyurulmak 
ricâsıyla vâki’ü’l-hâl bi’l-iltimâs pâye-i serîr-alaya ‘arz ve i’lâm olundu el-emr 
li-hazret-i veliyyül-emr fi el-yevmü’r-râbi’ ‘ışr min-şehr-i Cemâziyelevvel sene 
seb’a ve ‘ışrîn ve selâse mi’eteyn ve elf.

(Pulun üzerinde) fi 14 Cemâziyelevvel sene 1327. (3 Haziran 1909)

BELGE.41: Belgenin Metni



Türk Kültürü ve Hacı Bektaş Velî Araştırma Dergisi / Sayı 51 95

 Selahattin  TOZLU

S
iv

as
 A

li 
B

ab
a 

Z
av

iy
es

i V
ak

fi 
B

el
ge

le
rin

in
 A

sl
i v

e 
G

ün
üm

üz
 H

ar
fle

riy
le

 M
et

niBELGE.42: M. TAHİR EZGİ BELGE.16 ASLI

BELGE.42: Belgenin Metni

İşbu sened-i hâkânîde münderic mu’âmelât evrâk-ı müsbitesine ve usül 
ve nizâmına muvâfık oldığı tasdik kılındı fi 10 Nisan 326
(Mühür)

Sanduk 
Emini  

Evkâf 
me’mûrı  

Vergü 
me’mûrı  

Defter-i 
hâkânî 
me’mûrı  

Nâ’ib
Komisyon 
Re’îsi

BELGE.43: Belgenin Metni

BELGE.45: Belgenin Metni

Bin guruş ve andan yukarı mikdârı 
havi olan i’lâmat-ı şer’iyye evrâkına 
mahsûsdur

Kıymeti on guruşdur

der-i devlet-i mekîne ‘arz-ı dâ’î-i 
kemîneleridir ki, nezâret-i evkâf-ı 
hümâyûn-ı mülûkâneye mülhak 
evkâfdan medîne-i Sivas’ta vâki’ 
Veled-i dîğer ‘Ali Baba zâviyesi vak-
fından olmak üzere vazîfe-i mu’ayyene 
ile ber-vechi meşrût nısf hisse tevliyet 
ve yine vakf-ı mezkûrdan almak üzere 
vazîfe-i mu’ayyene ile ber-vech-i meşrût 
kezâlik nısf hisse zâviyedârlık cihetle-
rine mürûr iden bin iki yüz doksan üç 
senesi Cemâziyelevvelinin ikinci güni 
târîhleriyle müverrahlar başka başka iki 

BELGE.45: M. TAHİR EZGİ BELGE.24 ASLI

kıt’a berât-ı şerîf-i ‘âlîşân mantûk-ı münîfince mutasarrıflar olan evlâd-ı vâkıfdan 
İsmâ’îl ve Feyzullah ve Mehmed Tâhir ve ‘Abdurrezzak ve Ahi Mehmed 
Efendiler benûn-ı Şeyh Hüseyin Efendi nâm karındaşlardan İsmâ’îl ve Ahi 
Mehmed Efendilerin bilâ-veled vukû’-ı vefâtlarına mebni yerleri hâli ve cihât-ı 
mezkûreteynin hisseleri umûru mahlûl ve mu’attal kalmış cihet-i mezkûrlardan 
müteveffiyân-ı mezbûrânın mutasarrıf oldukları tevliyet ciheti hissesi karındaş-
ları ve müşterekleri mezbûrun Feyzullah ve Muhammed Tâhir ve ‘Abdurrez-
zak Efendilere kadîm-i ‘uhdelerinde bulunan hisselerine ilhâken ve mesviyyen 
ve müştereken tevcîh buyurulmak üzere geçen bin üç yüz yigirmi üç senesi 
Şevvâlü’l-mükerreminin selhi güni târîhiyle müverrah îcâb iden tevcîh i’lâm-ı 
şer’îsi i’tâ kılınmış ise de kable’t-tevcîh şürekâ-i mezbûrun ‘Abdurrezzak Efen-
di dahi sulbi kebîr oğlu Şeyh Hasan ve sulbi sagîr oğlı Şeyh Hüseyin Efen-
dileri terkle ahiren vukû’-ı vefâtına binâ’en ciheteyn-i mezkûreteynin hisse-i 
merkûmelerinde olan hisseleri umûru mahlûle ve mu’attala kalmış ve ebna-yı 
mezbûreden Şeyh Efendi karındaşı sagîr-i mezbûr Şeyh Hüseyin Efendi’nin 
hin-i bülûğ ve kesb-i iktidârına değin peder ve ‘ammîleri müteveffûn-ı mezbûrun 
münhal olan cihet-i mezkûreler hisse-i merkûmelerinde olan hisseleri umûrunu 
kendi hissesiyle ma’an bi’n-niyâbe îfâyı huzûr-ı şer’îde taahhüd itmiş ve cihet-i 
mezkûreler te’âmülen ve kadîmen evlâdiyet ve meşrûtiyet vechile mutasarrıf 

niolunagelüb ebna-yı mezbûrân Şeyh Hasan ve Şeyh Hüseyin Efendiler evlâd-ı 
evlâd-ı vâkıfdan olarak cihet-i mezkûrelerin meşrûtilehleri olub ibn kebîr-i 
mezbûr Şeyh Hasan Efendi’nin tevliyet ve zâviyedârlık umûrunu bi’l-asâle ve 
bi’n-niyâbe şürekâ ve sâ’iresiyle ma’an idâre ve rü’yete ehil ve erbâb olduğu 
ve zâviye-i mezkûre el-yevm ma’mûr ve mevcûd olub âyende ve revendeye 
it’âm-ı ta’âm olunduğu medîne-i merkûme mahkemesinde ma’kûd meclis-i 
şer’îmizde meclis-i idâre-i vilâyetden müfti-i belde faziletlü Mehmed Fehîm 
ve Sivas vilâyeti evkâf muhâsebecisi ‘izzetlü Mehmed Fehmî Efendiler hâzır 
oldukları hâlde medîne-i mezbûre mahallâtından Zâviye-i ‘Ali Baba Mahallesi 
ahâlîsinden Kara Ahmed oğlu Hayranlı? Hüseyin Ağa ibn Hasan bin ‘Abdul-
lah ve Konyalıoğlı Halil Ağa bin Mehmed bin Halil ve Gökçe Bostan Mahal-
lesi ahâlîsinden Çaşkurlu oğlı Hafiz ‘Ömer Efendi ibn ‘Ömer Ağa bin Seyyid 
Mehmed ve Sofi Himmet Mahallesi ahâlîsinden Macun Ağası-zâde Mehmed 
Cemâleddin Efendi ibn Mehmed Nûrî bin Şâkir Ağa nâm kimesnelerden 
her birinin ala-tarîkü’ş-şehâde meclis-i şer’de vâki’ olan ifâde ve ihbârlarıyla 
inde’ş-şerü’l-enver zâhir ve mütehakkık olub zikr olunan iki kıt’a berât-ı ‘âlînin 
sûret-i musaddakaları dahi matviyyen ‘arz ve takdîm kılınmış ve ibn-i kebîr-i 
mezbûr Şeyh Hasan Efendi’nin mezkûr Zâviye-i ‘Ali Baba Mahallesinin otu-
zuncu hânesinin ikinci ve sagîr-i mezbûr Şeyh Hüseyin Efendi’nin dahi hâne-i 
mezkûrun üçüncü numerolarında mukayyed bulundukları ve lede’l-havâle 
nüfûs nezâretinden mevrud ve memhûr künye pusulası me’âlinden müstebân 
olmuş olmağın binâ’en’aleyh sagîr-i mezbûr Şeyh Hüseyin Efendi’nin hin-i 
bülûğ ve kesb-i iktidârına değin karındaşı mezbûr Şeyh Hasan Efendi tara-
fından bi’n-niyâbe îfâ-yı hidmet olunmak şartıyla ciheteyn-i mezkûreteynin 
hisse-i merkûmelerinden olarak ber-vech-i muharrer beş hisseden bir hisse-
sinin tasarrufu müteveffûn-ı mezbûrundan pederleri ‘Abdurrezzak Efendi’nin 
mahlûlünden ve dîğer ikişer hissesi üç hisse i’tibâriyle birer hissesinin de muta-
sarrıfları ‘ammîleri müteveffiyân-ı mezbûrân İsmâ’îl ve Ahi Mehmed Efendiler 
mahlûllerinden işbu bâ’isân-ı ‘arz-ı ‘ubudiyet kebîr ve sagîr-i mezbûrân Şeyh 
Hasan ve Şeyh Hüseyin Efendiler daileri ‘uhdelerine ber-vechi meşrût vazîfe-i 
mu’ayyene-i kadîmeleriyle mesviyyen ve müştereken tevcîh ve yedlerine bir 
kıt’a berât-ı şerîf-i ‘âlîşân sadaka ve ihsân buyurulmak ricâsıyla vâki’ü’l-hâl 
bi’l-iltimâs pâye-i serîr-i saltanat-ı alaya ‘arz ve i’lâm olundı el-emr li-hazret-i 
men-lehü’t-tevfîk el-yevmü’l-hâdî ‘ışrîn min-Şevvâlü’l-mükerrem li-sene erba’a 
ve ‘ışrîn ve selâse mi’eteyn ve elf fi 21 Zilhicce sene 1329 (13 Aralık 1911)

işbu sûret aslına mutâbıkdır
Nâ’ib-i merkez-i vilâyet-i Sivas
İşbu i’lâm nâ’ib-i esbak faziletlü Nusreddîn Efendi’nin zamânına mahsûs 

sicilde mukayyed olmağla vâki’ olan istid’â üzerine ihrâc olunmuşdur fi 21 Zil-
hicce sene 1329 Başkâtib

BELGE.46: Belgenin Metni

BELGE.47: Belgenin Metni



Türk Kültürü ve Hacı Bektaş Velî Araştırma Dergisi / Sayı 51102

S
iv

as
 A

li 
B

ab
a 

Z
av

iy
es

i V
ak

fi 
B

el
ge

le
rin

in
 A

sl
i v

e 
G

ün
üm

üz
 H

ar
fle

riy
le

 M
et

ni BELGE.48: M. TAHİR EZGİ BELGE.35 ASLI 

BELGE.48: Belgenin Metni

Belge.50: Belgenin Metni

